
Giovanni Seg

DA JOHANN ULRICH SCHLEGEL, TURITG

M Giovanni Battista Segantini steva
al zenit da sia forza creativa ed era
daventa ina persuna da renum mundi-
al. Da derivanza fitg povra aveva el
acquista cun il temp ina facultad re-
spectabla. En quel mument mora el
nunspetgadamain ils 28 da settember
1899 — suenter in curt dafraid amez la
lavur sin il Munt da la Bes-cha sur Pun-
traschigna.

Derivanza misteriusa?

11 tat da Giovanni Segantini elavurava u
— sco quai ch’ins scheva da lez temp —
stgarsinava chonv, gist sco ses bab Agos-
tino che aveva perd cumenza a martga-
dar cun vin, chaschiel e fritga. Igl eran
nauschs temps. La revoluziun taliana
naziunala aveva tschiffa 'entira penins-
la appenina. En la Lumbardia, danun-
der che vegniva sia famiglia, era la situa-
ziun politica anc pli precara pervi dals
cunfins externs da 'Italia.

Ils 15 da schaner 1858 nascha Gio-
vanni da la segunda letg da ses bab
Agostino ad Arco, en vischinanza da la
riva nord dal Lai da Garda en la monar-
chia dubla austriaca-ungaraisa da I'im-
peratur Franz Josef I. In onn pli tard fu-
riescha la battaglia sgarschaivla da Sol-
ferino al sid dal Lai da Garda. En que-
sta guerra perda ’Austria la Lumbardia.
Persequita da la situaziun disfavuraivla
dal temp sto Agostino annunziar il con-
curs da sia fatschenta. El emprova cun
da tuttas sorts lavurs, ma finescha la fi-
nala sco chasegliader. Mo schizunt sco
tal disdescha el. El sa turpegia da retur-
nar a chasa suenter esser gira d’in vitg a
lauter senza success. Insumma, ils em-
prims sis onns da la vita dal futur pictur
Giovanni Segantini ¢n stads bler pli mi-
serabels e trists che quai ch’ins pensa en
general. Lartist scriva pli tard: «Quasi
tut las biografias ch’ins ha scrit da mai
en per pli che la mesadad inventadas.»
Co ¢ quai sth pussaivel? Ses biograf en-
conuschent Corrado Maltese manegia:
«Scl’il maletg da I'uffanza e da la giu-
ventetgna da Segantini vegn falsifitga
da tratgs mitics e legendars, ¢ quai la
culpa dal pictur sez.» Segantini sa deva
fadia da zuppentar en la publicitad la
realitad crudaivla da ses pover bab. Mal-
tese crititgescha il maletg che Segantini
fascheva da sia mamma, na declera pe-
rd betg co chel sez vesa quel. El discur-
ra simplamain da la «pretaisa singulara
da Segantini che la mamma derivia da
quella noblezza alpina che haja genera
pli baud mercenaris». Ils fastizs sa per-
dan perd era qua en il stgir. Mussaments
che cuntradin a la pretaisa da Segantini
na datti nagins.

Influenzas da I'uffanza

Nagin dubi, Giovanni Segantini ¢ na-
schiils 15 da schaner 1858 en in nausch
temp ed a medem temp en ina famiglia
persequitada da disfortuna e povradad.
La giuvna mamma da 22 onns, Marghe-
rita Girardi, aveva parturi uffant cun
grondas difficultads e n’era mai pli sa re-
vegnida endretg. Ella aveva marida
Agostino cun mo 15 onns. Ed Agosti-
no, ch’aveva gia pers sia emprima dun-
na entras ina mort prematura, perda uss
era sia segunda dunna Margherita 'onn
1865. El n’¢ betg bun da surpigliar la
tgira da ses figl e porta damai Giovanni
a Milaun tar sia figlia Irene, la mesa so-
ra da l'uffant. Quella aveva la in’entra-
da modesta sco chapellera. Per pudair ir
a lavurar serrava ella 'uffant durant il di
en sia mansarda. Giovanni mitscha en
curt per ir a la tschertga da ses bab. Quel
n’aveva perd betg surventschi la mort da
sia segunda dunna e mora in onn pli
tard. Ussa steva il pitschen Giovanni sco
orfen sul sulet en in mund tut auter che
bainvulent envers el.

Oz san ins ch’il bab Agostino, senza
in rap en satg, ¢ st sfurz a partir d’in

Per il 110avel di da la mort dal grond pictur

Giovanni Segantini — artist grischun da renum mundial.,

tschert mument da far sco sch’el la-
schass sia famiglia a mesa via. Mo uschia
aveva el ina schanza da survegnir su-
stegn dal stadi per sia dunna. Ed almain
ella na dueva betg patir dapli fom pervi
da l'uffant. Envers ses figl ha el stul
cuschentar u  almain bagatellisar
tscherts fatgs. Ins po en mintga cas sup-
poner ch’il pictur aveva in maletg am-
bivalent da ses bab. Era el in aventurier
u in erox persequita dal destin, smarde-
glix d’ina maschinaria nunenconu-
schenta e crudaivla, da la societad?

A Milaun avevins pliras giadas
tschiffa I'uffant negligl sin via e mess el
davos ils mirs da la chasa da correcziun
Marchiondi. Era da quella ¢ el scappa
ed alura puspe vegnl trapla. Cun 15
onns, il 1873, vegn Giovanni per in
onn tar ses mez frar Napoleone a Bor-
go Valsugana en il Tirol dal sid. La sur-
vegn el invista en la fatschenta da dro-
garia e da fotografia ed ha uschia la cha-
schun dad emprender d’enconuscher la
tecnica anc nova da la fotografia. 1l
1875 returna el perd puspé a Milaun
per lavurar tar il pictur da decoraziun
Luigi Tettamanzi.

La vita da Giovanni Segantini cu-
menza a sa structurar ed a s’orientar a
finamiras concretas. Tut daventa pli
quiet. La predisposiziun da sia giuven-
tetgna resta perd ed ¢ impurtanta, per-
quai chella daventa significativa per la
vita e 'ovra da Dartist. Gia en la chasa

da correcziun Marchiondi aveva Gio-
vanni Segantini inscuntrd in spiritual
ch’al aveva motiva da dissegnar e male-
giar. Ensemen cun la fotografia — adina
pli impurtanta en correlaziun cun la
pictura — aveva Segantini chatta en la
chasa da correctura premissas decisivas
per sia carriera impressiunanta da pli
tard.

Durant ch’el lavurava tar Tettaman-
zi ha Giovanni Segantini cumenza a vi-
sitar la Brera, la pli impurtanta scola su-
periura d’art da I'ltalia. Sia carriera era
uss instradada. Gia durant la scolaziun
survegn Segantini ina retscha da di-
stincziuns. A la fin dals var quatter onns
a Pacademia creescha lartist il 1879 la
pictura «Il chor da SantAntonio».
Quest’ovra survegn il premi principal
dal prinzi ereditar Umberto d’Italia e
vegn acquistada da la «Societa per le
Belle Arti di Milano».

A la Brera era Segantini daventd ami
cun differents conscolars. Tranter quels
eran persunalitads enconuschentas sco
il pictur Emilio Longoni ed il projec-
tader da mobiglias Carlo Bugatti. La so-
ra da quel, Luigia Bugatti, ha Segantini
marida pli tard. Ils fundaments per ina
vita baud accumplida, ma curunada
d’in success quasi incredibel eran ussa
tschentads. Quests fundaments én en-
tretschads a moda subtila cun sia vita
d’enfin la. El sez scriva pli tard co chel
era vegni sco orfen tar sia mesa sora e pli

tard en la chasa da correctura e co chel
sa sentiva «sul sulet, senza amur» e refu-
sa d’in conturn ostil. «Sut talas cir-
cumstanzas» n’haja el damai betg pudi
daventar auter che «<mez selvadi». El eria
«tschiffa d’ina inquietezza permanen-
ta». «Jau m'opponiva a tuttas leschas
existentas.» Segantini descriva a moda
commoventa la situaziun d’abandun to-
tal experimentada sco uffant. Qua tras
metta el perd er en dumonda tschertas
leschas marschas e superfizialas u con-
venziuns e bigottarias tuppas. Cura che
Partist arrivd dueva vegnir introduci en
ils gremis superiurs da la societad mila-
naisa, ha el reagl en ina brev interessan-
ta a moda magari negativa: «... jau sun
in figl da purs, tenor il sang in uffant da
la muntogna e ventiraivel mo cura che
jau hai enturn mai mia famiglia, ils
champs cuverts da naiv, la pastgira ed ils
animals. La societad ¢ ina chaussa mise-
rabla. Cartai a mai ... jau na vuless of-
fender nagin: sch’ella n’¢ betg perfida, ¢
ella fraida e tuppa.» Segna da las blessu-
ras crudaivlas da 'olma infantila, inter-
pretescha Segantini la mort prematura
da ses povers geniturs sco il resultat d’in
destin tschorv ed infam, il qual aveva
disponi uschia ch'il figl aveva custa a la
mamma la vita suenter sis onns da mi-
seria e — concretisa en la societad — che
aveva separa il bab despera da sia fami-
glia.

Segantini s'allontanescha pli e pli da

antini: Jau vi vesair mias muntognas

la vita academica, urbana e damai adi-
na er in pau lasciva da la metropola da
Milaun. El banduna la vita fraida, arti-
fiziala, sfranada ed abstracta da la citad.
Sumegliant sco van Gogh u sco Gau-
guin tschertga el 'autenticitad da la vi-
ta e da sia armonia en la natira, a la
champagna. Qua ¢ el era bun d’accep-
tar la vita e da vesair quella or d’ina op-
tica pli miaivla. Ils tratgs cuminaivels
dals trais artists &én lur aversiun envers la
citad, envers sia discharmonia e sia
monstrusitad.

Forza creativa a la champagna

Lemprima da trais periodas, en las qua-
las ins po divider la lavur artistica da Se-
gantini, cumenza damai a la champa-
gna. Gia a Milaun fa lartist enconu-
schientscha cun il pictur e commerziant
d’art Vittore Grubicy ch’intermedie-
scha, ensemen cun ses frar Alberto Gru-
bicy, ina funtauna d’entradas a Seganti-
ni ed al segirescha a medem temp il ba-
rat d’experientschas cun ils centers d’art
europeics. En I'ltalia cumenza gist da
quel temp a s’etablir la nova furma da
viver da lartist liber accumpagna dal
commerziant che surpiglia la rolla dal
represchentant, dal manager e dal cus-
segliader cultural. Segantini ¢ 'emprim
grond artist talian che po — grazia als
frars Grubicy — sa fultschar en questa
rolla primara dal partenari creativ.

Segantini sa domiciliescha damai il
1881 cun sia dunna Luigia Bugatti,
numnada Bice, a Pusiano en la Brianza
al nord da Milaun. L naschan ils uf-
fants Gottardo, Alberto, Mario e Bian-
ca. Ils maletgs da questa emprima pe-
rioda én anc colliads cun Milaun, nua
che Segantini mantegna era pli tard in
atelier. Els én influenzads dal stil acade-
mic da la Brera e correspundan al gust
da la burgaisia da I'Italia dal nord da lez
temp. Las colurs en retegnidas. Ils temas
principals én purtrets, natiras mortas e
maletgs da gener champester cun idillas
da pasturs en il stil da la pictura da sa-
lun franzosa. Segantini observa cun at-
tenziun ils studis dultschins da la socie-
tad dals picturs da 'academia milanai-
sa, na participescha perd betg a quels.
Leleganza da la classa superiura n’¢ betg
ses mund. Ses mund artistic & pli serius
e concret. El ha sias ragischs en il realis-
sem dal mintgadi. Dus elements al gui-
dan: Per I'ina las diras experientschas da
sia vita, per l'autra sia finamira da con-
solidar, da stabilisar e da superar questa
experientscha cun agid da la forza ar-
monisanta e curativa che vegn da la na-
tira u almain da sia proxima vischinan-
za.

En sia ovra tempriva sviluppa Segan-
tini elements impurtants che daventan
significativs per sia lavur. Igl & Pobser-
vaziun precisa da 'uman en relaziun
cun ses conturn. Segantini cumprima
questa observaziun sin ils tratgs essenzi-
als da valurs existenzialmain impurtan-
tas. El fa resortir a moda geniala la for-
za simbolica da la simbiosa tranter
uman ed animal en la vita rurala dal pur.
Uschia daventan la pastura ed il pastur
simbols ordvart impressiunants per il
bainesser e per la segirezza. Ils purs &én
colliads stretgamain a la cuntrada ed a
lur lavur.

Segantini laschava perd girar
si’egliada sur la Brianza ora vers il nord.
Lial'urdalas Alpsal attiravan cun for-
za magica las muntognas lontanas cu-
vertas da naiv. LA era la natira anc pli
pussanta, las cuntradas natiralas anc pli
puras. Lartist carteva da chattar [a da-
pli glisch e damai dapli clerezza. Vers
quest mund vuleva el ussa partir. Se-
gantini ha cumenza a s’allontanar adi-
na dapli da la vita artistica academica
da Milaun, da la stretgezza da la civili-
saziun insumma. Las Alps eran il lieu
mitic; 12 nua che sia vita ha pudi chat-
tar ina patria interna en armonia cun
I'equiliber da la natira.

Giovanni Segantini: Jau vi vesair mias muntognas

Per il 110avel anniversari da la mort dal grond pictur

M La stad 1886 sa chasa la famiglia Se-
gantini a Savognin, al pe dal Pass dal
Giiglia, nua che I'artist po sa deditgar
tenor ses giavisch a la represchenta-
ziun da la vita rurala e purila en la
glisch clera da las Alps. Gia I'enviern
suandant visita Vittore Grubicy ils Se-
gantinis. Il cussegliader e commerziant
d’art da Milaun resta in mez onn tar els
a Savognin. Questa visita lunga ed inten-
siva da Grubicy tar Giovanni Segantini ¢
daventada famusa e figurescha en listor-
gia d’art sco eveniment impurtant. Gru-
bicy entra immediat en discurs profunds
cun Partist davart la teoria d’art. Lur dis-
cussiuns da basa tractan tranter auter la
separaziun da la fotografia stgetta e la
pictura. Sche la pictura veristica, vul dir
la pictura ch’¢ confurma a la realitad,
reussiss da represchentar cun success la
vista cumprimenta ed artistica dal pictur,
na la pudess la tecnica moderna da la fo-
tografia betg concurrenzar. Grubicy rin-
fatschava a Segantini ch’el laschia memia
grondas parts da sia pictura en la sum-
briva stgira. Segantini sez era persvadi
che la glischur dals maletgs saja da
grond’impurtanza per lavegnir da la
pictura. Ins suppona oz che Grubicy ha-
ja dilucida en quels mais ch’el ha passen-
ta tar Segantini en il Grischun ils prin-
cips impurtants dal divisiunissem che

aveva gist cumenza a sa far valair: I sa
tractava puspe da chattar respostas per las
sfidas da la fotografia. La pictura stueva
porscher insatge nov, insatge ch’era per
I'ina auter e per 'autra meglier che tutta
fotografia. Il svilup da novas tecnicas da
maschadar las colurs e da crear glischur
eraina pussaivladad. Giaalafin dal 1886
sa decida Segantini per il divisiunissem
che Grubicy al aveva proponi. Cun que-
sta tecnica cumenza lartist a far las sum-
brivas pli cleras ed a dar uschia a ses mo-
tivs ina nova aura. Tschertas parts da ses
maletgs adattadas per quest intent pictu-
ra el per exempel en colurs sbrinzlantas e
producescha qua tras ina nova legibladad
e transparenza dal messadi. Cun questa
nova tecnica da separar las colurs, cun il
divisiunissem actual da quel temp, po
Segantini far in'entira retscha da scu-
vertas: Leffect da la glisch d’ina rendida
da sulegl u d’ina aurora, d’ina cuverta da
naiv u d’'ina prada, ubain d’ina localitad
enserrada d’ina curt interna. Quai expli-
tgescha la virtuositad andetga da Segan-
tini.

Il medem mument observa Segantini
attentivamain la natira ed ¢ plain smir-
vegl per ses miraculs. In maletg famus da
questa perioda ¢ «Las duas nursas». 1l
mund dals animals dat protecziun e cha-

lur a P'uman. La natira regala nutriment
e ventira a 'uman che la cultivescha.
Lovra famusa «Larar» ha in success
enorm a Paris ed a Londra. La pinacote-
ca da Minca cumpra il maletg. Seganti-
ni mida adina pusp¢ ses maletgs exi-
stents. La pictura «Ave Maria» survegn
medemamain ina segunda versiun. La
paletta da colurs vegn pli ritga. Lovra
perda il patos idillic a favur d’in messadi
dal maletg pli profund. La distanza da
Milaun cun 'academissem che regia la e
la confruntaziun cun las activitads arti-
sticas sin plaun europeic en discussiuns
cun il versa Vittore Grubicy animeschan
danovamain lartist a prestaziuns maxi-
malas.

Segantini legia ensemen cun sia dun-
na ovras impurtantas da la litteratura
mundiala, tranter auter era quellas dad
Emile Zola, da Gabriele d’Annunzio u
da Leo Tolstoi. El soccupa cun la mito-
logia inda. En quel mument pegiurescha
sia lavur. Segantini sa lascha inspirar da
mits inds per ina retscha da maletgs. La
clerezza e la glischur da sia pictura fa plaz
ad expressiuns ambivalentas e misteriu-
sas. Las ovras ¢n da natira allegorica e
simbolica. Restricziuns moralas mainan
ad ina vista sombra da culpa e d’expia-
ziun. En ils maletgs cumparan dunnas
che refusan la maternitad ed &én mo pli

sensualas. Segantini las resenta damai sco
lavagadas. Da questa perioda én da chat-
tar oz a Vienna en il museum d’istorgia
d’art per exempel las renumadas «Mam-
mas nauschas». Lartist surmunta perod
questa fasa, da la quala ins suppona ch’el-
la saja er influenzada da sumbrivas da sia
uffanza. El chatta la via enavos a 'autez-
za da ses art. Las duas represchentaziuns
positivas da la funtauna da la vita e dal
simbol da la forza da viver én clers indi-
zis per ses svilup vers ensi. Segantini de-
clera pero cleramain che sia intenziun sa-
ja da «crear or d’in resentir profund
in’ovra orientada a 'ideal». Ensemen cun
ina tenuta da viver seraina e positiva &
I'idealisaziun ina pitga purtanta da ses
scheni. Questa tenuta fundamentala po
perquai mitigiar in pau la reproscha dal
moralissem ch’ins fa savens a I'artist. Dal
reminent, sch’ins vul acceptar sia ovra,
ston ins er acceptar la vita da Segantini.
Tar quella tutga perd la miseria da sia
giuventetgna. E miseria generescha adi-
na morala. Quai ¢ ses element schumel-
lin e vala per mintga uman. Perquai na
datti nagins arguments encunter I'im-
pegn classic e 'ovra da Segantini.

A Savognin aveva la famiglia Seganti-
ni emploia en il tegnairchasa ina matta
dal vitg, Barbara Uffer, numnada Baba,

la quala steva savens era model a Segan-
tini. Sin ’Alp Tussagn malegia el la cun-
trada che daventa in tema impurtant. Ses
maletgs cumenzan a fladar adina pli in-
tensivamain il ritmus da l'eternitad. Il
pictur sa prepara per ina nova perioda
creativa che dueva esser sia davosa.

Culminaziun e mort prematura

Il 1894 sa chasan ils Segantinis a Malo-
gia. En quest lieu da spartida e da traver-
sada tranter la Bregaglia da tempra talia-
na e la planira auta engiadinaisa inspira-
da dal nord s'offreschan a Segantini d’ina
vart scenaris da la natira autalpina e da
lautra vart contacts cun glieud da 'entir
mund, la quala sa raduna 12 al zenit dal
svilup turistic da’Engiadina. La famiglia
aveva uss in tegnairchasa burgais. Ella era
ritga, il bab enconuschent e tgembla cun
distincziuns e diploms. La producziun
artistica da Segantini era pitschna, ord
vista da la tecnica da malegiar perd da
perfecziun maximala. Sias ovras avevan
ina forza expressiva da nivel litterar e fi-
losofic. Las ovras principalas tardivas gie-
van directamain ad ina clientella interna-
ziunala. Segantini aveva ina correspun-
denza extendida. Sias ideas artisticas ha
el exprimi en texts publitgads pli tard. El
possedeva ina gronda biblioteca, s'infur-
mava regularmain davart las activitads

culturalas en il mund sur contacts directs
e sur revistas da cultura da I'Italia, da la
Germania, da I'Austria e da 'Engalterra
ch’el aveva abuna. Ils mais d’enviern pas-
sentava el cun sia famiglia a Soglio en la
Bregaglia.

La davosa ed a medem temp la pli
gronda ovra da Segantini ¢ il famus trip-
ticon da las Alps «Daventar, esser, sva-
nir». En questa pictura da trais parts ex-
prima lartist la tecnica divisiunistica a
moda perfetga ed a medem temp a mo-
da genialmain simpla. Era sche questo-
vra n'¢ mai vegnida finida, ’han ins mus-
sa a exposiziun mundiala a Paris 'onn
1900 en il pavigliun talian. Sin tut las
trais parts dal tripticon va il sulegl da ren-
di. Sminava lartist gia sia mort prema-
tura?

Il settember 1899 ¢ Segantini cun ses
figl Mario e cun 'emploiada da chasa Ba-
ba sin il Munt la Bes-cha sur Puntraschi-
gna per finir las lavurs da la part centra-
la dal tripticon. Sco adina lavura el en il
liber. El tschiffa in dafraid e survegn
in'inflammaziun dal pellitsch. Ils medis
ed ils confamigliars clamads sin la mun-
togna da 2700 meters n'al pon betg pli
salvar. Ses davos pleds ¢n stads: o vo-
glio vedere le mie montagne.» Jau vi ve-
sair mias muntognas.

=&
Segantini mida adina puspeé ses maletgs existents. Era la pictura «Ave Maria» survegn
ina segunda versiun.

Sin via ad in onn da record

Bleras piztgadas da raischens quest onn — era causa corona

DA DAVID TRUTTMAN/FMR

H Lonn 2020 pudess daventar en Sviz-
ra in onn da record en connex cun in-
fecziuns provocadas da raischens
(zeccas). Quai che fa surstar: Era la cri-
sa da corona pudess esser responsa-
bla per quellas cifras. Ensasez ha 'Uf-
fizi federal per la sanadad publica (UFSP/
BAG) actualmain auters quitads — cun
coronavirus, mascrinas e mesiras d’igie-
na. Tuctina ha luffizi communitga
quest’emna en ses rapport mensil che la
Svizra saja sin «buna» via vers in onn da
record pertutgant piztgadas da raischens
(RTR ed FMR han rapporta), vul dir sur-
tut en connex cun infecziuns da malso-
gnas sur las piztgadas.

Manaivel al record

Tenor il bulletin mensil én vegnidas re-
gistradas 'emprim mez onn dal 2020
exact 198 infecziuns dal tscharvé
(FSME). Quai ¢ bunamain tant sco en
I'onn da record 2018 cun 206 infeczi-
uns en 'emprima mesadad da l'onn.
Surtut il mais da zercladur hai da var
100 infecziuns, uschia las cifras dal
BAG. Durant l'entir emprim mez onn
hai da radund 20 000 consultaziuns tar
medias e medis en Svizra pervi da piz-
tgadas da raischens, quai che correspun-
da perd pli u main a las cifras dals davos
onns.

La raschun per questas cifras detg au-
tas & — tenor il BAG — d’attribuir tranter
auter er a la crisa da corona. Causa la
bell’aura e causa il «régime» da corona
hajan bleras persunas passenta lur temp
liber or en il liber ed én uschia vegnidas
en contact cun raischens. E causa la pan-
demia n’hajan probablamain bleras per-
sunas era betg sa lascha vaccinar encun-
ter la FSME perquai ch'i n'era betg pus-
saivel durant il dockdown» ubain per te-
madad in’infecziun cun COVID-19. Ina
vaccinaziun FSME vegn atgnamain cus-
segliada en I'entira Svizra (cun excepziun
dals chantuns Genevra e Tessin) a tut ils
creschids ed als uffants a partir da sis
onns.

Tenor infurmaziuns dad Alexia Cusi-
ni, media directiva per infecziologia a
I'Ospital chantunal, n'enconuscha ella
betg anc cifras en detagl en il chantun
Grischun per quest emprim mez onn.
Sin dumonda da la FMR manegia ella
perd: «Tenor mia valitaziun n’hai betg da

L'onn 2020 - in onn cun dapli piztgadas da raischens?

quest onn in augment dals cas a 'Ospital
chantunal.»

Exposiziun da raischens a Cuira
Er il Museum da la natira dal Grischun
datactualmain dapli spazi als animalets.
En ina pitschna exposiziun speziala, en

furma dad ina vaidrina pli gronda, vegn
infurma quest onn davart derasaziun ed
ils privels dals raischens — ed era co min-
tgin e mintgina po sa proteger. Per Ueli
Rechsteiner, il directur dal museum, ¢ il
connex cun las novas cifras fitg casual:
«I sa tracta dad in’exposiziun che nus

avain survegni offri e che nus exponin
gugent quaa Cuira, era perquai che gist
la regiun da la Val dal Rain enconuscha
infecziuns dad FSME.» Il directur dal
museum ¢ da 'opiniun ch’ins sappia en
general anc fitg pauc, era scientifica-
main, davart ils raischens, gist er en
cumparegliaziun cun auters animals pli
gronds, sco tschierv u luf. «Qua valessi
segir la paina dad investir dapli raps e
temp.» Rechsteiner renda attent a las
mesiras co ins po sa proteger, ma el re-
lativescha er in pau il privel dals anima-
lets sch’ins resguarda lur derasaziun: «I
dat bain raischens en tut las valladas gri-
schunas, sut 1500 m s.m. Pero il privel
d’infecziuns per 'uman sa concentre-
scha surtut sin las regiuns enturn Cuira
e dal Partenz.»

Alexia Cusini da 'Ospidal chantunal
cumplettescha anc envers la FMR: «Ten-
denzialmain ési uschia ch’ils davos onns
¢n era regiuns pli autas, sco p. ex. la Sur-
selva, vegnidas territoris da risico per in-
fecziuns dad FSME.» Auter ési dentant
tar la borreliosa. Quell’infecziun bacte-
riala po atgnamain vegnir surpurtada da-
pertut nua ch’i dat raischens, damai en
Ientir chantun Grischun.

... cl’ils raischens stimuleschan e rin-
forzan cun lur piztgadas il sistem d’im-
munitad era dals umans? Cunter ils vi-
rus, bacterias ed auters microorganis-
sems ch’ils raischens portan en il corp
sto quel emprender da sa defender.
che la FSME-meningoencefalitis
(inflammaziun dal tscharve) ¢ in'infec-
ziun virala surpurtada dals raischens? I
dat la pussaivladad da sa vaccinar pre-
ventivamain. LOspital chantunal a
Cuira tracta onn per onn tranter ina e
tschintg persunas cun questa sort d’in-
fecziun.
... chela borreliosa ¢ in’infecziun bac-
teriala surpurtada da raischens. En-
cunter questa malsogna na datti nagin
vaccin, ella po pero vegnir tractada
cun antibiotica sch’ins reagescha a
temp.

. che scienziads da la Brasilia han
chatta en la spida dals raischens in mo-
leciil che po mazzar cellas malignas e
ck’ils raischens pudessan uschia gidar

Savevas vus...

forsaen il cumbat encunter la malsogna
da cancer?

... che mo 1% dals raischens portan en
els il virus FSME?

. ci’i dat en Svizra onn per onn ra-
dund 10000 cas da borreliosa, dentant
mo circa 300 cas da la FSME.

... cl’ins eliminescha il privel d’infec-
ziun cun simplamain strair or il rai-
schen usché svelt sco pussaivel? Senza
strubar ora, senza ieli, senza vaselina u
vernisch dad unglas. Simplamain strair
ora — cun pinzetta u cun las unglas.

... che medicinicamain esi atghamain
nunrelevant sch’il chau resta anc en la
pel cun prender or il raischen. Impur-
tant ¢si da reagir spert e d’observar sil-
suenter ils sintoms.

Infurmaziuns dal Museum da la natira dal
Grischun u sur I'Ospital chantunal dal Gri-
schun. Ulteriurs fatgs ed infurmaziuns én da
chattar p. ex. sin

www.zeckenliga.ch u las paginas da la Con-
federaziun (www.bag.admin.ch).

Raischen uzecca -
co dir?

(fmr/dat) Discurrind e scrivend da-
vart quest animalet «privlus» vegn
adina fatga la dumonda co numnar el
endretg per rumantsch. Blers ¢n da
I'idea che «zecca» saja in pled tudestg.
En mintga cas ha la «zecca» era chat-
talavia en ils dicziunaris rumantschs,
perfin en pliras variaziuns: zecca, zet-
ga, setga u tschecha. En mintga cas
datti per rumantsch ina gronda (bio)
diversitad tar ils reischens. Per sursil-
van: «reischen» ubain era pli familiar
«bau-caglia». Per vallader: «zecha,
«tschecha», «raischen» u «clavarunn.
Per puter: «zecha» u «raischen». Per
surmiran: «zetga», «reischen» u «plaz-
zung» (tar animals). Per sutsilvan:
«zetga» u «setga». E per rumantsch
grischun: «zecca» u «raischen» — Facit:
Impurtant ¢ tar ina piztgada en em-
prima lingia da chattar il raischen e
da’l prender or. Co numnar el ¢ atgna-
main secundar!

«Punct nulla da la Frantscha»

DA GUIU SOBIELA-CAANITZ

B «Frankreichs Nullpunkt»: Uschia ina
lingia grossasinI'emprima paginadala
«Frankfurter Aligemeine» dals 17 d'a-
vrigl. Lautura, Michaela Wiegel, di-
plomada da «Sciences Po» (Paris) e
«chevaliére de la Légion d’honneur»,
enconuscha bain la Frantscha. Ella ha
commenta da maistra 'incendi dals 15 e
16 ch’ha destrui la tetgaglia e la turetta («la
fléche») da la catedrala Notre-Dame a Pa-
ris (v. La Quotidiana dals 17 d’avrigl, p.
16). Pertge «Nullpunkt»? Wiegel sezza de-
clera: «Davant il dom s’eleva sin la sala-
schada ina staila dorada. En virtid d’in de-
cret roial da 1739 mesir’ins tut las distan-
zas davent da lez ‘punct nulla.» Wiegel
punctuescha: «Cincendi ha tutgi 'ensaina
d’in pajais stgarpa e sdrappa (...). Per in
mument ha il schnuizi davant Notre-
Dame en flommas stgafli quella coesiun
che mancava talmain. 114 onns suenter la
separaziun sfurzada legalmain tranter ba-
selgia e stadi ha il pajais per gronda part se-
cularisa sa regurda da sias ragischs cri-
stianas. ‘Ave Maria’ e ‘La Marseillaise’ al-
ternavan a moda nunusitada. Gia suenter
la fasa da terrur da 2015 han ins envida
bleras chandailas (...). La baselgia catolica
era daditg il liom che tegneva ensemen ils
Franzos (...). Lencurunaziun dal'impera-
tur Napoleun a Notre-Dame 1804 han
mess fin als excess anticlericals da la revo-
luziun (...). Perfin suenter las leschas da
separaziun da 1905 ¢ Notre-Dame restada
in lieu da confiert e d’engraziament. Tar
Parmistizi da november 1918 e la libera-
ziun d’avust 1944 han ins lascha resunar
ditg ils sains. Suenter ils attentats terrori-
stics da Paris il november 2015 én ils con-
tristads sa rimnads en il dom perurar (...).
Ma fin cura dura quella concordia? La
Frantscha ¢ per buna part secularisada. La
baselgia ha pers bler da sia forza sociala da
structuraziun (...). Il politolog Jéréme
Fourquet manegia ci'il process da decum-
posiziun sociala derivia cunzunt da la de-
cadenza dal catolicissem. Ma il schlantsch
spontan da I'engaschament per la recon-
strucziun mussa che la conscienza naziu-
nala dal’ierta tutgada n’¢ betg svanida tut-
tafatg.» Wiegel numna pia pliras datas em-
blematicas dals davos traiatschient onns
dal passa franzos. Ella ometta dentant dus
episodis nua ch'il cacolicissem dal pajais ¢
cleramain sa manifesta cunter la concordia
naziunala. Lemprim (1685) ha num «ré-
vocation de I'édit da Nantes». Retg Andri
IV da Frantscha (1553-1610) aveva stabi-
liin statut da toleranza per la minoritad re-
furmada. Ses biadi Louis XIV (1638—
1715) 'ha applitga a moda adina pli re-
strictiva ed ha lura persequita sistematica-
main ils refurmads. 1685 eral persvadi ch’i

Incendi en la catedrala da Paris

La catedrala Notre-Dame de Paris duai puspe vegnir reconstruida e restaurada e puspe

resplender en sia traglischur oriunda.

sajan vegnids quasi tuts catolics; lur hall
simplamain aboli lur statut. Ses predicatur
Jacques Bénigne Bossuet (1627-1704) ha
scrit ovras politologicas per propagar I'ab-
solutissem [da ses retg]. Var 300 000 refur-
mads én fugids da la Frantscha en Svizra,
Ollanda, Brandenburg euv.

Da Pétain a de Gaulle
La «lescha constituziunala dals 10 da fana-
dur 1940» e I'«act constituziunal (...) dals
11 da fanadur 1940» han funda a Vichy
(Allier) I'«Extat francais» cun ses schef Phi-
lippe Pétain (1856-1951). «LEtat fran-
cais» ha mess en dumonda las leschas da
separaziun. 1944 ha la Frantscha dentant
restaurd la republica grazia a 'impulsiun
decisiva da Charles de Gaulle (1890-
1970); da lez ha la Frantscha dal reminent
prendi cumid cun ina messa a Notre-
Dame. 1944 aveva mana ad ina vieuta de-
cisiva tar la posiziun da la baselgia catolica
en la Frantscha puspé democratica. I
suonda ina survista da quel svilup, grazia
cunzunt al document online «Eglise ca-
tholique en France pendant la Seconde
Guerre mondiale»  (www.fracademic.
com). Lezza baselgia, sco dal rest il pievel
franzos en 'emprima fasa da Vichy (cun
Pexcepziun da l'anteriura Alsazia-Lorena
annectada de facto dala Germania), ¢ s'ex-

MAD

primida ils 18 da november 1940 cun ils
pleds da Pierre card. Gerlier (1880-1965),
archuvestg da Lyon: «Pétain, Cest la
France, et la France, aujourd’hui, cest Pé-
tain» Mo insaquants uvestgs franzos, t. a.
Gerlier, én s'opponids a moda pli u main
activa a la persecuziun uffiziala dals gidie-
us. Las consequenzas han ins bada ils 25 e
26 d’avust 1944, cur ch'ils «Franzos libers»
e lur schef de Gaulle én entrads en lur cha-
pitala liberada (v. La Quotidiana dals 9
d’avrigl, p. 16). Emmanuel card. Suhard
(1874-1949), archuvestg da Paris, aveva
organisa a Notre-Dame ina messa da ba-
ra per in schurnalist franzos da la dretga
extrema mazza ils 28 da zercladur 1944 da
la resistenza. Suenter la liberaziun, dus
mais pli tard, han las autoritads scumanda
a Suhard da far part dal Te Deum dals 26
d’avusten il dom: «Nus na pudain betg ga-
rantir vossa segirezza.» Paris ha plinavant
giavischa il Vatican da midar ses nunzi
apostolic en Frantscha. Pius XII (Eugenio
Pacelli, 1876-1958) ha sin quai tramess a
Paris in Bergamasc profundamain uman,
Angelo Giuseppe Roncalli (1881-1963),
il futur Gion XXIII, ussa sontg da la basel-
gia. Roncalli ha gida a reconciliar uvestgs
franzos cun la republica. Ma co statti oz
cun quai che Wiegel numna «la conscien-
za naziunala da l'ierta [religiusa]»?

Chant au tour — chantauturas e chantauturs

M lis onns 2012 e 2014 ha Radiotelevi-
siun Rumantscha realisa duas turneas
da concerts cun chantauturas e chan-
tauturs rumantschs e documenta sil-
suenter ils inscunters musicals
mintgamai sin discs cumpacts. La fi-
namira ¢ stada da mussar quant pulsanta
e multifara che questa scena sa pre-
schenta entaifer la musica rumantscha.
A medem temp han ils concerts pussibi-
licd inscunters nunusitads e surpren-
dents — tant tranter las chantauturas ed
ils chantauturs sco er cun interpretar
chanzuns che na tutgan betg exnum tar
il repertori usita. I1 2014 han ins ultra da
quai integra in instrumentari nunusita
ch’ha tanschi da la musica populara sur
il jazz fin ala musica classica.

Chant au tour —ina sort «All-Star-Band»
Lain dar 'emprim il pled al criticher da
musica Benedetto Vigne ch’ha scrit il
suandant text sco survista e facit da
Chant au tour: «Il priim chi'd es gnii sara
stat iin chatschader». Uschia cumenza
«Engiadina»,
1 ina da las pli
/4 A\ enconuschen-
J TP | tas chanzuns
da  lemprim
p chantautur
——— Paulin Nuot-
cla, ina chan-

zun dals onns 1970 ch’¢ daventada quasi
in imni alternativ per I'Engiadina, tracta
en cudeschs da scola ed interpreta da
bands da rock indigenas da las generazi-
uns posteriuras. En las valladas ruman-
tschas cun lur ferma tradiziun da musica
da chor, eran figuras sco Nuotcla exoti-
cas, ma da la giuventetgna da lez temp
en lur chanzuns vegnidas renconuschi-
das e surpigliadas per crear ina nova
identitad e strategia da surviver. E las
atgnadads da la lingua rumantscha, cun
ses blers diftongs, cun ses suns e tuns e
cun sias fermas silbas finalas, gievan bain
apra cun il groove da folk, pop e rock.

Adina puspé han ins empruva d’unir
ils novs moviments, da promover il
spiert da cuminanza — cunzunt er cun
quels da l'autra vart da la muntogna, cun
quels da lauter idiom, da lautra religi-
un. Il «Festival dalla musica romont-
scha» che fluriva ils onns 1980 a Mustér
deva ferms impuls. Or da quel ¢ naschida
la band da hardrock sursilvana Hades, il
bard Linard Bardill ha g} qua sias empri-
mas represchentaziuns. Ma bainprest hai
da emprovas da sa distinguer, da sa di-
stanziar. La fin dals onns 1990 ha ina
gruppa da giuvens che vuleva sa distan-
ziar sapientivamain da la garda pli veglia,
produci la cumpilaziun «Revoluziuny.
En quest ambient ¢ sa furmada la band
da hip-hop Liricas Analas ch’¢ entant en-
conuschenta en 'entira Svizra.

La punt tranter generaziuns ed
idioms han lura fatg las revistas da cover

autour
2014

popular jazz classic

chantauturis
rumantschis
sinturnea

Cuvertas dals discs cumpacts.

rumantschs sin turnea

ls participants dal concert final a Friburg, ils 29 da november 2014.

ch’én sa furmadas I'entschatta dals onns
2000 enturn ils Dis da litteratura ru-
mantschs, inclusiv il tribut als Beatles
«Lain Fabular». Da quest ¢ er sortida
in'entira retscha d’impuls novs: Il Radio
Rumantsch, ch’¢ oramai da la partida
sco partenari da medias tar tut ils eveni-
ments musicals, producescha regular-
main songs da pop surtut cun vuschs
novas. Intgins onns pli tard han Man-
fred Zazzi e Michel Decurtins, omadus
freaks d’electronica, funda il label da
CD R-Tunes per metter a disposiziun
ina plattafurma da portatuns commun-
abla al dumber creschent da musicists da
pop rumantschs.

Per reactivar I'idea dal festival ha il
Radio Rumantsch inventd 'onn 2012
ina furma nova per la preschentaziun en
directa: Sut il titel «Chant au tour» va
I’entira rotscha da vuschs rumantschas,
veterans e newcomers, sin turnea un-
plugged, en differents lieus en ed ordai-
fer il chantun. Tut segund il lieu
varieschan constellaziun, tema e coope-
raziun musicala. E puspé¢ ¢ la manifesta-
ziun in punct culminant tant musical
sco er emoziunal.

La segunda ediziun da «Chant au
tour» 'onn 2014 ¢ vegnida midada in
pau: La turnea ¢ vegnida accumpagnada
alternant d’in ensemble da musica po-
pulara, da musica da jazz ¢ da musica
classica. Perquai han ins er redudi il
dumber da las persunas che chantan.
Mo set represchentants da la garda giuv-
na én questa giada stads sin tribuna: Pas-
cal Gamboni, ex-Passiunai e raquintader
laconic da Tujetsch, cun ina tendenza al
timbre oasic (enconuschent er tras sias
represchentaziuns cun I'autur Arno Ca-
menisch), lura Gomas «Tartaruga»
Cathomen, Rumantsch da [lexteriur,
dal Mexico, in gourmet musical cun
tuns fins latin americans, er Ursina da
Mustér, multiinstrumentalista filigrana,
introspectiva che sa mova tranter jazz e
flair dal nord, tranter rumantsch ed
englais e lura Bibi Vaplan da Scuol, ante-
riura musicista da punk, cun conserva-
tori, che suna il piano impressiunistic e
spargnus cun bun dun d’observaziun. Er
da la partida Mario Pacchioli, anteriur
vice-musicstar ed entant da chasa a Paris
sco chantadur ed actur, daventa adina pli
glischant en lexpressiun. Daspera sia
partenaria da musica temporara Astrid
Alexandre, chanzuniera siemiadra po-
liglotta ch’ha organisa logisticamain
'entira tura da Chant au tour. E la fin fi-
nala il chantautur Cha da F6 da Scuol,
da chasa en bleras furmaziuns, sul sulet
sco solist, che picla a la moda da Neil
Young tranter blues e grunge. E ch’¢ dal
reminent chatschader passiuna.

Turnea 2012: La scena da chantauturas
rumantschAs — pulsanta e multifara
La scena da chantauturAs rumantschAs
exista e viva. Ella ¢ pulsanta e multifara.
La retscha da concerts «Chant au tour»,

organisada da RTR, ha gi 'intenziun da

preschentar questas chantauturAs sin la
medema tribuna. Uschia én vegnids
realisads il 2012 5 concerts en 5 lieus
cun 25 artistAs.

Cun «Chant au tour» ha RTR orga-
nisa per lemprima giada in'entira tur-
nea da concerts, e quai ina ch’ha purschi
ina spierta nunusitada ¢ nova. En rom
da «Chant au tour» han chantauturas
e chantauturs rumantschs chanta lur
atgnas chanzuns, chanzuns d’auters u er
chanzuns novas. Sper ils chantauturs
enconuschents er ordaifer la Svizra ru-
mantscha han er concerta plirs chantau-
turs anc main enconuschents. Ina part
dals chantauturs han chanta tar tut ils 5
concerts, auters mo en in unic lieu.
Uschia hai er da inscunters unics tranter
ils chantauturs. Ils concerts han mussa
quant vasta e multifara che la scena da
chantauturAs rumantschAs é.

1ls concerts

Cuira: Ils 24 da mars han ils 25 chanta-
durs rumantschs cumenza lur turnea sut
il num «Chant au tour». Lur emprima
preschentaziun ¢ stada en la Werkstatt a
Cuira. Ina saira divertenta cun fitg bler
variaziun.

Zuoz: Sonda, ils 26 da matg én sa pre-
schentads Astrid Alexandre, Bibi Vaplan,
Corin Curschellas, Curdin Nicolay, Ma-
rio Pacchioli, Pascal Gamboni, Paulin
Nuotcla e Cha da F en il Globe dal Ly-
ceum Alpinum a Zuoz. Tranteren ha
Dumenic Andri prelegi texts curts.
Glion: Venderdi, ils 17 d’avust da chali-
ras baud tropicas han concertd Pascal
Gamboni, Astrid Alexandre, Corin
Curschellas, Linard Bardill, Conradin
Klaiss, Gion Andrea Casanova, Alice
Bertogg, Theo Demund, Alexi Nay e
Marcus Hobi e Cha da Fé. Tranteren ha
Arno Camenisch prelegi da ses texts.
Turitg: Sonda, ils 6 d’october han Ursi-
na Giger, Simona Caminada, Pascal
Gamboni, Mario Pacchioli, Corin Cur-
schellas, Cha da Fg, Bibi Vaplan, Bene-
detto Vigne ed Astrid Alexandre
concerta en il Teater Stadelhofen a Tu-
ritg. Tranteren ha Arno Camenisch pre-
legi da ses texts.

Tusaun: Venderdi, ils 23 da november
han Olivia Spinatsch, Mario Pacchioli,
Linard Bardill, Corin Curschellas, Cha
da Fo, Casper Nicca, Benedetto Vigne,
Astrid Alexandre ed Arno Camenisch
concerta en il Kino Ritia a Tusaun. Er da
la partida ¢ stada Paula Cadonau ch’ha
gudagna la concurrenza «Chanta er til»

1] disc cumpact
RTR ha registra ed emess ils concerts en
I'emissiun da musica «Soundcheck». A
la fin ha RTR documenta la turnea sin
in disc cumpact dubel che cuntegna en
tut 28 chanzuns sco er mintgamai in
text prelegi da Dumenic Andri ed Arno
Camenisch. Il disc cumpact dubel por-
scha ivettas musicalas cun scuvertas e
muments unics dals concerts.

Las chantauturas ed ils chantauturs

FOTO: RTR

ch’han fatg part da la turnea dal 2012
en: Alexi Nay, Alice Bertogg, Astrid
Alexandre, Benedetto Vigne, Bibi Va-
plan, Casper Nicca, Cha da F$, Conra-
din Klaiss, Corin Curschellas, Curdin
Nicolay, Gion Andrea Casanova, Linard
Bardill, Luis Coray, Marcus Hobi, Ma-
rio Pacchioli, Mirco Manetsch, Olivia
Spinatsch, Pascal Gamboni, Paulin
Nuotcla, Simona Caminada, Theo

Demund ed Ursina Giger.

Turnea 2014: Popular, jazz

e classic —tut e pussibel
Tar ils 6 concerts da «Chant au tour» dal
2014 ¢ l'inscunter sta en il center, questa
giada linscunter tranter las chanzuns
dals chantauturs ed auters stils da musi-
ca. Tge capita sche la clarinetta da Pius
Baumgartner sa schluita en ina chanzun
da Pascal Gamboni? Co tuni sche Mario
Pacchioli ha tuttenina davos el in quar-
tet da jazz? E tge sensaziuns ans procura
la musica dad Ursina, schella vegn de-
corada dals tuns dal cello da Cristina Ja-
nett u dala flauta da Selina Derungs?

En rom da la turnea «Chant au tour
2014» han en tut set chantauturAs ru-
mantschAs integra elements da divers
geners da musica en lur chanzuns.
Uschia han Ursina, Tartaruga, Pascal
Gamboni, Mario Pacchioli, Bibi Va-
plan, Cha da F6 ed Astrid Alexandre da
concerts cun musicists da musica popu-
lara, cun musicists or dal jazz e per finir
cun musicists cun furmaziun classica.

1ls concerts

Popular: Ils chantauturs e las chantautu-
ras giogan cun elements da la musica po-
pulara. Ensemen cun Claudio Hassler
(accordeon), Gian Carlo Simonelli (giun
e clarinetta da bass) e Pius Baumgartner
(clarinetta) han els concerta ils 29
d’avusta Glion ed ils 30 d’avust a Zuoz.
Jazz: La scena rumantscha da jazz flure-
scha pli che mai! Ensemen cun las trais
chantauturas ed ils quatter chantauturs
da la turnea han ils jazzers Andi Schnoz
(ghitarras), Josquin Rosset (clavazin),
Lucas Schwarz (bass) e Rolf Caflisch
(percussiun) concerta a Cuira (24 d’oc-
tober) ed a Turitg (25 d’october).
Classic: Il mund da la musica classica &
forsa quel ch’¢ il pli lunsch davent da las
chanzuns dals chantauturs. Sco ele-
ments classics han ins pudi sa legrar sin
la flauta traversa da Selina Derungs, il
cello da Cristina Janett ed ils tuns da cla-
vazin da Gieri Maissen. Ils inscunters
tranter ils 7 chantauturs ed ils musicists
classics han gi lieu ils 28 da november a
Tusaun ed ils 29 da november a Friburg,

La bilantscha

Astrid Alexandre, producenta RTR dal
project «Chant au tour», ha fatg bilan-
tscha cun ils musicists Ursina Giger, Ro-
land Vogdli (Cha da F8), Thomas Catho-
men (Tartaruga) e Mario Pacchioli.

RTR: Tgeninas eran vossas temas avant
«Chant au tour 2014»?

Tartaruga: In factur da stress era la du-
monda dal scriver notas. In auter la cum-
patibilitad musicala dals differents
geners.

Cha da Fo: Jau sun ma dumanda, sche
quai giaja cun trais bands senza survegnir
pli gronds problems in cun lauter.
Mintgin lavura in zic auter... La finala
avain nus simplamain fatg musica ed igl
ha funcziuna.

Mario Pacchioli: Il fatg d’arranschar
chanzuns en stils da musica che n'¢n betg
propi ils agens.

RTR: Vus avais mintgamai lavura ensemen
cun musicists d auters geners da musica. En
tge stil es ti ta senti il meglier?

Ursina Giger: Tar il jazz era jau segira che
quai funcziunia. Ma jau sun std surstada
quant bain che mias chanzuns han func-
ziuna cun musicists classics!

Tartaruga: Las sairas «popularas» én sta-
das quellas cun il pli ferm effect da reve-
laziun! Igl ha vali la paina d’avair
curaschi!

Cha da Fo: Classic ¢ sta il pli bel! Ils mu-
sicists, ils lieus, nus chantauturs — tut & sta
plibel!

RTR: Tge éstail pli grev?

Mario Pacchioli: Essend che jau era a Pa-
ris, n’hai jau betg pudi m'inscuntrar or-
davant per exercizis. Uschia ha tut gi lieu
per e-mail. Igl ha funcziuni, na remplaz-
za dentant betg ina vaira emprova.

Ursina Giger: Restar ruassaivla, laschar
far e betg er anc dar mes commentari.
Quai dovri, sche tants én involvids!

RTR: Dus concerts han gi lieu ordaifer la
Rumantschia. Co é quai sta?

Ursina Giger: I fa bain da sa preschentar
ordaifer la Rumantschia. Quai duess re-
star ina finamira, er sch’i n’¢ betg simpel.
Mo uschia pertschaivan las ulteriuras
parts linguisticas nus.

Cha da Fé: Il concert a Friburg ¢ sta il pli
bel da la turnea! Igl ha fatg bain da sunar
ina giada en la Svizra franzosa.

RTR: Tgenina é tia bilantscha persunala e
musicala da questa turnea?

Mario Pacchioli: Jau hai giudi da vesair
che nossa musica rumantscha ¢ da qua-
litad.

Ursina Giger: Gia «Chant au tour 2012»
aveva reuni blers musicists rumantschs.
Quai ¢ il pli bel vi da quest project — per
mai sco musicista e sco persuna.
Tartaruga: Bellezza experientscha! La la-
vur cun tschels chantauturs ¢ stada fitg
inspiranta.

Cha da Fo: Fitg cool. Nus essan stads in
team!

1] disc cumpact

RTR ha registra ed emess ils concerts da
la turnea. Sco finiziun ¢ vegni preschentd
il december 2014 il disc cumpact «Chant
au tour 2014». Sin quest disc chattan
amaturs da musica 14 registraziuns «ive»
— tranter quellas er chanzuns novas anc
mai udidas e registradas. Sco bonus cun-
tegna il disc sper las registraziuns fatgas als
concerts er las trais chanzuns da promo-
ziun da la turnea: «Steilas els egls» (Pascal
Gamboni ed Ursina cun ils musicists da
musica populara), «Ella ei» (Tartaruga e
Cha da f6 cun ils jazzers) e «Lepocar
(Mario Pacchioli ed Astrid Alexandre cun
ils musicists da musica classica).

Il disc ¢ ina bella retrospectiva dals
concerts e da las collavuraziuns unicas
naschidas entras quest project. Sper quai
¢ el er ina perditga dal fatg che la scena
da musica rumantscha & pli activa e
creativa che mai e che divers stils da mu-
sica pon ir bain a pra in cun lauter e
ch’els én schizunt buns da sa cumplettar.

La preschentaziun:
Dossier «Chant au tour.

Dapli infurmaziuns:
chatta.ch/?hiid=4561

www.chatta.ch

Il PLED PER LA DUMENGIA

LCuman normal na crai betg
u be quai ch’el vesa!

DA HANS-PETER SCHREICH, VALCHAVA

( : rais ch’i vegnia a plover? Crais

ch’il clima midia? Questa ini-

ziativa vegn tras, mo crajai! U
betg? Tar quai che fiss da crair u
betg sa tracta quai per il solit da
dumondas da probabilitad. Ti pos

dir da gea u da na — e bun esi!

li baud tutgava «crair» en la

domena da la baselgia. Mala ¢
crair insatge tut auter! Abraham
auda ina vusch ch’al di da bandu-
nar ses pajais — ed el fa quai (1.
Moses 12, 4). E la medema vusch,
ch’el numna «il Segner», emper-
metta descendenza ad el ch’¢ in
um vegl. Ed el crai al Segner. (1.
Moses 15, 6). Tar il pled ebraic
«amen» che stat qua sa tracti da tut
auter che d’ina supposiziun che po
esser u er betg. «Amen» ¢ quai che
¢ segirischem. Sin quai ta pos ti la-
schar! Sche quai n’¢ anc betg reali-
tad ussa, lura en 'avegnir «usche
segir sco 'amen en baselgia»! E
perquai ch’igl ¢ talmain segir na
pos ti betg be star cun ils mauns
en curtaschia, mabain correspun-

das ti cun tia vita a quella segirezza
e vas, sco che Abraham e 1.

N
I l‘ quai in spir per cas che nus
conuschain il medem pled er

en nossa lingua rumantscha:
«amar»? Amur na pudain nus betg
vesair. Sin 'amur ans pudain nus
be laschar — e la viver sezs. Cretta
ed amur han uschia las medemas
cumponentas: fiduzia e vita ade-
quata!

ssa, suenter Pasca, essan nus

mess puspe davant ina du-
monda fitg delicata da la cretta:
Crajain nus en la resurrecziun? E
cun quai en ina sort da «vita eter-
na»? Talas discussiuns hai da gia al
temp da Jesus e las ideas eran fitg
eterogenas! Quai sa mussa bain en
l'istorgia da la crucifigaziun da Je-
sus. Quella giada eran vegnids cru-
cifitgads ensemen cun el dus delin-
quents. E gist quels dus repre-
schentan l'entir spectrum. Lin di a
Jesus: Ve giu da la crusch, lura vu-
lain nus crair che ti es il Messias!
(Lu 23, 39). El ¢ in uman «mo-
derny, el crai be quai ch’el vesa.

L ‘auter delinquent ¢ realistic. El
renconuscha d’avair meritd in
chasti, Jesus dentant betg. Perquai
esi exclus ch’i dettia per el sco mal-
factur quasi anc in regal suenter la
mort. El ¢ persvadi ch’i dettia bain
in «suenter la mort». Per el betg,
ma per Jesus bain! Perquai sia sup-
plica modesta a Jesus: Ta regorda
da mai cur che ti vegns ad esser en
tes reginam (Lu 23, 42)! E Jesus al
po dir e garantir: En quel reginam
vegns er ti ad esser, ensemen cun
mai!

d ussa la dumonda che na stat

betg en la bibla, ma che tutga
tiers: Co ¢ quai cun l'auter delin-
quent? Na datti «il reginam» betg
per el, be perquai ch’el na crai
ch’igl al dettia? Mo natiral che
quel datti er per el, ma: I n’ha na-
gin senn da vulair persvader el da
«stuair crair». Schel crai be quai
ch’el vesa sto el 'emprim empren-
der da vesair endretg!

onuschais quell’anecdota da

Africa? In scienzia traversa il
desert. Beduins al mainan. La saira
rasan els or lur tarpuns ed uran.

pli -

«Tge fas ti 1a?», dumonda il scien-
zia in dals beduins. «Jau ur», re-
spunda quel. — «Tar tgi uras ti?» —
«Tar Allah. Tar Dieu.» — «Al has ti
vis ina giada, al tutga, al palpa?»,
vul savair il scienzia. Cur ch’il be-
duin di na manegia el: «Lura es ti
in narl» La proxima damaun vegn
il scienzia or da sia tenda e di al
beduin: «La notg passada es 1 in
chamel enturn la tenda!» Ussa du-
monda il beduin: «Al has ti vis,
tutga u palpa?» Il scienzia di na, ed
il beduin: «Ma lura es ti in curius
scienzial» — «Ma na, ins vesa bain
ils fastizs enturn la tendal», sa giu-
stifitgescha 'um. En quel mument
leva il sulegl e metta I'entira cun-
trada en ina glisch dad aur. Il be-
duin mussa en quella direcziun e
di: «E la vesas ils fastizs da Dieu!»

L ’uman modern ha smess da
crair! E sch’el vuless tuttina
crair puspe sto el 'emprim empru-
var da vesair endretg, numnada-
main ils fastizs da Dieu: en la nati-
ra, en listorgia dal pievel d’Israel e
da la persuna da Jesus, ed er en sia
vita persunala. Lura pudainsa forsa

er nus rugar Jesus: «Gida, per
ch’jau haja fidanzal» (Mc 9, 24)

Dus rapinaders sa partan la preda

Era la Svizra sa regorda dal patg Hitler-Stalin

DA GUIU SOBIELA-CAANITZ

M lIs 23 d'avust 1939 ¢ in di stgir da
l'istorgia europeica. Lezdi a Moscau han
dus ministers da l'exteriur suttascrit
dascus in patg che partiva vasts in-
tschess tranter duas dictaturas crimina-
las. Viatscheslav Mihailovitsch Scriabin
«Molotov» (1890-1988) ha firma per
I'Uniun da republicas socialistas sovie-
ticas (URSS) e Joachim von Ribbentrop
(1893-1946) per «Grossdeutschland».
Quest survegniva glisch verda en Lituania,
en ina part da Pologna ed en la citad libra
da Danzig (oz Gdansk/Pomarania). Lin-
tschess surlascha a l'influenza sovietica
cumpigliava il rest da Pologna, in toc Ru-
menia, 'Estonia, la Lettonia e Finlanda;
questa tanscheva lezza giada fin al Mar gla-
zial. Silsuenter han ils dus stadis conquista
ed annecta lur preda, dano la part princi-
pala da Finlanda, restada independenta
grazia al cumbat eroic da pievel ed armada.
LEuropa sa regorda da lezza episoda dolu-
rusa da ses passd avant gist settanta onns.
Luniun parlamentara svizra Pro Balticum
(PB) (1) e ses parsura cuss. dals stadis Felix
Gutzwiller (ZH) arranschan ina comme-
moraziun solenna sonda, ils 22, a las 10, a
Berna, en la chasa dal Cussegl chantunal,
Rathausplatz. Represchentaziuns diploma-
ticas e consularas da I'Estonia, Finlanda,
Lettonia e Lituania fan part da lezza occur-
renza. Gutzwiller e cuss. guv. Hans-Jiirg
Kiiser, president da la regenza bernaisa, be-
neventeschan il public; lura referescha
Andreas Oplatka, anteriur correspondent
da la «<NZZ», davart «Valur e dignitad da
las naziuns pitschnas». Hans Graf, fundatur
e secretari da PB, fa 'allocuziun finala.

Reconquistar possess anteriurs
Il patg da 1939 ans scumbiglia anc adina
suenter settanta onns, tant pli che la Ger-
mania I'ha viola suenter gnanca dus onns.
19361939 avevla gida la rebelliun milita-
ra cunter la republica spagnola sustegnida
da T'URSS. Co &sa vegni adaquella che
«Fiihrer» Adolf Hitler (1889-1945) e
«oschd» Josif Dschugaschvili «Stalin»
(1879-1953) han franca lur cooperaziun
sin las costas da sis naziuns pitschnas? Lim-
puls & vegni da Hitler. Da mars 1939 ave-
val disfatg la Tschecoslovachia, stadi artifi-

zial cred 1918 grazia a la diplomazia fran-
zosa. Is pajais tschecs furmavan oramain in
«protectorat» tudestg, entant che la Slova-
chia era naschida sco stadi vasal da Germa-
nia, gist al cunfin sid da Pologna. Questa
era pia sco encugnada en la zanga tudestga,
tranter la Slovachia ed ils lais oz polacs da
quai ch’ins numnava la Prussia da l'ost. Ma
questa dapli 1919 era separada dal rest da
Germania tras il famus «corridor» polac,
numna «Prussia dal vest» sco provinza tu-
destga fin a 1919, cun il port da Gdynia ed
ina populaziun per gronda part caschuba.
Hitler leva segirar ina colliaziun a terra tran-
ter la Prussia da l'ost (Allenstein, oz Olsz-
tyn) e la part lezza giada tudestga da Poma-
rania cun Stettin (oz Szczecin). El sperava
da cuntanscher sia finamira senza guerra.
Ma la Gronda Britannia e Pologna han fir-
ma en avrigl in contract d’assistenza, cum-
plettd en matg d’ina convenziun militara
tranter la Frantscha e Pologna. Hitler ha pia
vulli sa segirar la neutralitad bainvulenta da
Moscau. Per el ési sta ina ventira che Stalin
leva medemamain reconquistar possess an-
teriurs da la Russia imperiala, pers suenter
il putsch communist da 1917. Ils dus rapi-
naders én vegnids svelt perina.

Finlanda e Balticum

Hitler ha festina da prender possess da ses
butin. El ha attatga la Pologna ils 1. da set-
tember; ’Armada cotschna ¢ penetrada en
il pajais ils 17, las davosas armadas polacas
han capitula ils 21 e las ultimas truppas ils
5 d’october. Ils 28 da settember ha la Ger-
mania renunzil a la Lituania e survegni per
la paja in toc pli grond da Pologna. 1940
ha’'URSS annecta grondas parts da sia pre-
da, dal delta dal Danubi en Rumenia fin a
IEstonia. En la «guerra d’enviern» cunter
la Finlanda, da november 1939 a mars
1940, ha'l dentant savi conquistar mo striv-
las da terren lung il cunfin, cunzunt la ci-
tad da port da Viipuri (oz Viborg/Russia)
cun reservas da laina e 10% da las indu-
strias metallurgicas finlandaisas. Moscau ha
stgatscha 400 000 persunas dals intschess
annectads. La resistenza armada ha tuttina
salva la Finlanda dal destin dal Balticum,
quasi in mez tschientaner bolschevisaziun
e russificaziun. Moscau ha promovi l'in-
dustrialisaziun dal Balticum cun forzas da
lavur russas. Dapi 1991 én’Estonia, la Let-

tonia e Lituania libras e democraticas, da-
pi 2004 commembras da I'Uniun europei-
ca (UE). Ina part da la populaziun immi-
grada russa ¢ restada en il Balticum suenter
la fin da'URSS. En I'Estonia e Lettonia én
respectivamain 30% e 36,1% da la popu-
laziun russofona; i s'enclegia ch’i han atgnas
scolas ed instituziuns culturalas.

Proteger ils linguatgs ertads

1997-1998 ha Lennart Meri (1929-
2000), president da 'Estonia, declera ad
Oplatka: «Ils Russ che restan qua ston
sadisar d’emprender in segund linguatg.
Da lautra vart ans legrainsa sche la cultura
russa en 'Estonia resta vitala ed autonoma.
Dentant na vegni betg en dumanda da sta-
bilir ina bilinguitad uffiziala, pia da cemen-
tar in resultat dal patg Hitler-Stalin. Quai
na sa nagin pretender da nus (...). Per la
lingua e cultura estona & quest pajais pit-
schen da 45 000 km? il sulet lieu nua ch’i
pon prosperar, nua ch'i én da chasa dapi
tschintgmilli onns (...). Sch'el vegniss bi-
ling, lur a la fin dals quints svaniss il lin-
guatg per adina e vivess mo pli en ils diczi-
unaris. I constat ch’il russ fiss en sasez mo
il linguatg d’ina minoritad; ma ses carisma
na da Russia vegniss svelt ad influenzar
Pequiliber linguistic en disfavur da l'eston
(...). EnI’Estonia, sper il Lai Peipus [ ‘Peip-
si jarv’] viva dapi la refurma da la Baselgia
[ortodoxa russa] ina minoritad russa che
provegn (...) da fugitivs politics persequi-
tads en Russia perquai ch'i resistivan a lez-
za refurma [dal 17avel tschientaner]. I sa
tracta dals cartents a la veglia, pitschna
gruppa serrada fitg attaschada a sia reli-
giun. Ella era fitg loiala vers il stadi eston
avant la guerra, perquai chella giudeva ina
libertad ch’i n’ha mai da en Russia (...).
Lezs fugitivs han senragischads ed ¢n ve-
gnids autentics indigens. Auter &si cun
quels ch’en arrivads suenter 1945; i furman
ina minoritad transplantada artifizialmain
durant occupaziun sovietica» (2). Ils car-
tents a la veglia han sa stabilids en 'Esto-
nia cura che lezza era da la Svezia.

La Pologna dapi 1944

1944 ha Moscau tratg a niz l'avanzada
victoriusa da Armada cotschna per insti-
tuir ina regenza polaca vasalla. Il stadi res-
taura ¢ pia restd communist enfin a 1989,

ma il pajais n’¢ betg vegni bolschevisa usche
profundamain sco il Balticum. Stalin ha pe-
10 deplazza l'intschess polac 1945 e 1949
encunter vest, sch’ins al cumpareglia cun
quel da 1920-1939. LURSS ha tegni var
180 000 km? da la Pologna da 1939, cun
Lwéw/Lvive Wilno/Vilnius, e «regala» asia
vasalla polaca 102 000 km? da Germania,
cun Allenstein/Olsztyn, Breslau/Wroclaw
e Stettin/Szczecin, sco era 'anteriura citad
libra da Danzig/Gdansk. Igl ha chaschuna
quai ch’ins numna oz ina vasta «purificazi-
un etnica», pial'expulsiun da var 7 milliuns
Tudestgs encunter vest, da passa 2 milliuns
Polacs da 'URSS en Pologna e da 250 000
Bieloruss, Lituans ed Ucranais da Pologna
en I'URSS. Stalin leva semnar discordia
tranter Germania e Pologna; domaduas én
oramai unidas en il ravugl dal’'UE, maivul
temp per mitigiar las pitras regurdientschas
da la «Vertreibungy, tant pli ch'ils tschient-
millis germanofons autoctons restads en
Pologna, cunzunten Silesia, na giaudan anc
betg da dretgs commensurads.

Tge vanza da 1939?

Il patg da 1939 surlaschava vasts intschess
a l'influenza sovietica; da lezs ha la Russia
d’oz salva mo las strivlas pridas davent da
I'Estonia, Lettonia e cunzunt Finlanda (Vi-
borg). Plinavant posseda la Bielorussia, va-
salla da Russia e ferm russifitgada, ina part
da l'anteriura Pologna, t. a. la citad num-
nada per polac Nowogrédek, patria dal
grond poet Adam Mickiewicz (1798-
1855). Fitg actual ¢ il cas da la Moldova oz
independenta; questa, cun strusch 3,4 mil-
liuns olmas (senza la strivla da Tiraspol)
cumpiglia ina gronda part da'intschess che
Stalin ha stgarpa 1940 davent da la Rume-
nia. La Moldova ha gist renova ses parla-
ment. La partida communista prorussa ha
pers la maioritad absoluta, cun mo pli 48
mandats (da 101) e 45 % da las vuschs. Ins
prevesa ina coaliziun da tut tschellas parti-
das ed in’avischinaziun a la Rumenia ed en
general a 'UE. Quai fiss in culp dapli cun-
ter I'ierta fatala dals 23 d’avust 1939.

1) Adressa: Bergstr. 52, 8712 Stafa/ZH.

Fax 044 926 88 62. Posta electronica:
baltikum@bluewin.ch. Internet: www.baltics. ch.
2) Andreas Oplatka, Lennart Meri. Ein Leben fiir
Estland. Turitg (Neue Ziircher Zeitung,

ISBN 3 85823 762 0) 1999, pp. 350-352.



“PARLEZ-

Dudesch tesas

U na plattafurma da 15 organisaziuns per
la promoziun da la diversitad linguistica e da la
chapientscha vicendaivla en Svizra

La cuminanza da lavur ""PARLEZ-VOUS SUISSE?*"
promova la diversitad linguistica e la chapientscha
vicendaivla en noss pajais. Las suandantas dudesch
tesas servan sco plattafurma cuminaivla per las or-
ganisaziuns involvidas. Questas organisaziuns per
part fitg differentas vulan far viver il spiert da la
plattafurma en il rom da lur activitads ed envidan
tut las persunas ed organisaziuns interessadas da sa
participar a la cuminanza.

Ina cundiziun necessaria per promover la plurilin-
guitad, la diversitad culturala e la chapientscha vi-
cendaivla en Svizra én pero era las premissas lega-
las correspundentas sin plaun naziunal che permet-
tan d'ademplir il mandat constituziunal (art. 70 da
la constituziun) e che garanteschan a la confedera-
ziun las basas ed ils meds necessaris per ina politica
linguistica adequata. La cuminanza da lavur sup-
plitgescha perquai il cussegl federal da metter la
nova lescha davart las linguas e la chapientscha vi-
cendaivla immediat puspe sin la glista da tractandas
e da la suttametter al parlament, per che quel la
possia deliberar usché prest sco pussaivel.

Las suandantas organisaziuns suttascrivan questas dudesch tesas e furman
uschia la cuminanza da lavur “PARLEZ-VOUS SUISSE?™:

Associaziun svizra da linguistica applitgada
Coscienza Svizzera

Délégation a la langue francaise

Forum Helveticum

Fundaziun Linguatgs e Culturas

Lia Rumantscha

Maison Latine

Nova Societad Helvetica

Osservatorio linguistico della Svizzera italiana
Pro Grigioni Italiano

Rencontres Suisses-Treffpunkt Schweiz
Service de Presse Suisse

Societad svizra da linguistica

Sprachkreis Deutsch

Stiftung Forum fiir die Zweisprachigkeit

ch Barat da giuvenils gida cun cussegliaziun specifica

VOUS SUISSE?”

C ommentari davart las dudesch tesas

lls suandants commentaris en il resultat da las discussiuns che
han accumpagna il svilup da las dudesch tesas. Els approfun-
deschan intgins aspects da las tesas e mussan la varietad dals
interess e da las posiziuns da las organisaziuns che fan part da
la cuminanza da lavur.

Introducziun

Noss temp & marca da midadas spertas e profundas. Lur mun-
tada per tut ils secturs da la societad pon ins mo s’'imaginar. Tar
ils umans chaschuna quai malsegirezza e provochescha ten-
siuns e conflicts. Oravant tut il davos decenni ha mussa che in-
toleranza e nunchapientscha, mancanza d'avertadad ed egois-
sem borna han mana a confruntaziuns vehementas, gea per-
fin a guerras sanguinusas. Las culturas e las linguas sco basa
da l'identitad e da la chapientscha vicendaivla dals umans —
ston damai far frunt a grondas sfidas. La tschertga da novas fur-
mas da la convivenza paschaivla e degna, pia era da novas iden-
titads, pertutga nus tuts, gist er en Svizra, in pajais che po per
fortuna guardar enavos sin decennis da convivenza paschaivla
da diversas linguas e culturas. Questa fortuna oblighescha a la
responsabladad visavi tut ils umans en quest pajais e surtut vi-
savi las generaziuns futuras. La cuminanza da lavur "PARLEZ-
VOUS SUISSE?" vul surpigliar questa responsabladad.

“PARLEZ-VOUS SUISSE?”

40



Las dudesch tesas

Commentari

1. La quadrilinguitad e la plurilinguitad sco era la
diversitad culturala en ina schanza preziusa ed unica per
I'avegnir da la Svizra.

1. En in mund da la communicaziun e da la mobilitad globala
— che porscha pussaivladads quasi illimitadas d'inscunters tranter ils
umans, ma che includa era il ristg da I'isolaziun da las cuminanzas ed
il privel da I'omogenisaziun linguistica e culturala — duai noss pajais re-
currer a sias fermezzas, promovend e renovond sia ierta linguistic —
culturala multifara en tut ils secturs da la vita privata e publica. La plu-
rilinguitad e la multiculturalitad eén premissas necessarias per Iidenti-
tad politica e culturala svizra. Ina schientscha linguistica e culturala
averta ¢ ina schanza per dapli chapientscha vicendaivla, dapli toleran-
za e per ina renconuschientscha activa da I'auter. Cun quai pon vegnir
rinforzadas per I'avegnir la chapientscha vicendaivla e la coesiun nazi-
unala en noss pajais.

2. La plurilinguitad € ina resursa culturala ed eco-
nomica per ils singuls e per la cuminanza. Ella & ina schan-
za per dapli bainstanza individuala e sociala.

2. La plurilinguitad po sa far valair en tut ils champs da la vita,
sco factur d'identitad per ils singuls e per las cuminanzas, ma adina da-
pli era sco factur da stimul per I'activitad economica. La varietad lin-
guistica contribuescha, gist sco la varietad ecologica, a nossa qualitad
da viver. Ultra da quai po la plurilinguitad, essend ina premissa en blers
secturs da lavur, purtar avantatgs er en il mintgadi economic.

3. Las quatter linguas naziunalas furman la pitga
purtanta da noss sistem cultural e social. Tras la migraziun
vegnan oz vitiers adina dapli autras linguas e culturas che
ston vegnir recepidas ed integradas. Quai € ina schanza
per dapli democrazia.

3. Il rinforzament da I'atgna cultura e da I'atgna lingua ha
prioritad en noss pajais, ma el va a pér cun la toleranza activa visavi las
autras linguas e culturas che contribueschan a la varietad da noss pa-
jais. Igl € mo pussaivel da mantegnair nossa tradiziun linguistic-cultu-
rala, sch'i reussescha da crear ina cultura politica e novas furmas da vi-
ver che acceptan d'ina vart la preschientscha da las linguas e culturas
dals migrants e che s'avran da I'autra vart al mund.

4. La plurilinguitad e la diversitad culturala pertu-
tgan tut ils umans en noss pajais. Igl & perquai I'incum-
bensa da la confederaziun da far valair ils interess corres-
pundents sur ils cunfins regiunals e chantunals ora. Muni-
da cun las cumpetenzas necessarias, ha la confederaziun
da far ina politica linguistica effizienta e concepida tenor
il princip da la subsidiaritad.

4. La fermezza da noss pajais consista tranter auter en ses sis-
tem politic, che conceda, sin fundament dal princip federalistic, ina rol-
la decisiva als interess dals chantuns. Parallel a quai dovri er en il sec-
tur linguistic-cultural I'influenza da forzas equilibrantas ed interme-
diantas che la confederaziun sco instanza surordinada fa valair e
ch’han in effect positiv sin las regiuns linguisticas e la finala era sin ils
chantuns.

5. Cuminanzas linguisticas differentas tutgan tar la
natira da la Svizra. La preservaziun da lur cultura e da lur
instituziuns € ina premissa per I'existenza futura da la Sviz-
ra sco naziun fundada sin la voluntad politica e per sia ir-
radiaziun sin I’Europa che tschertga medemamain I'unitad
en la diversitad.

5. Las minoritads ston vegnir renconuschidas betg mo formal-
main, mabain era facticamain. Ina reciprocitad minimala tranter maio-
ritads e minoritads & indispensabla. Perquai duessan las quatter linguas
e culturas naziunalas vegnir resguardadas en las scolas da I’entira Svizra.

6. In"administraziun federala plurilingua sco era
chantuns plurilings en ina part integrala da I'identitad sviz-
ra cun in’auta valur simbolica. Perquai sto la confedera-
ziun, en I'interess da la communitad, promover tuts dus a
moda commensurada.

6. L'administraziun federala duai engaschar vinavant persunal
da tut las regiuns linguisticas ed esser preschenta en tut las parts dal
pajais. lls chantuns plurilings ston far sforzs spezials en il sectur public
per mantegnair la diversitad linguistica, quai che merita la renconu-
schientscha ed il sustegn da tut la communitad. Als territoris bilings
lung ils cunfins linguistics ési da deditgar speziala attenziun.

Las dudesch tesas

Commentari

7. Novas realitads ston vegnir chapidas e cree-
schan novs basegns. Perquai dovri in’instituziun promovi-
da sin plaun naziunal, per exempel en furma d’in center
da cumpetenza u d’ina structura correspundenta. Ella
duai observar e perscrutar sistematicamain la plurilingui-
tad e la multiculturalitad, svegliar la schientscha e la
chapientscha per quellas ed offrir ils servetschs necessaris.

7. En noss pajais vegnan las novas realitads, marcadas da la di-
versitad linguistica e culturala, gia perscrutadas cun in engaschament
remartgabel. Lur impurtanza pretenda dentant ulteriurs sforzs, era per
pudair metter a disposiziun ils servetschs necessaris per satisfar als novs
basegns, p.ex. en scola, en il sectur da la giustia e da la sanitad publica.

8. La scola gioga ina rolla essenziala per la pro-
moziun da la plurilinguitad individuala e per il svilup d’ina
tenuta averta visavi linguas e culturas. Da la scola depen-
di era decisivamain, schebain la quadrilinguitad e la pluri-
linguitad da noss pajais pon vegnir mantegnidas e pro-
movidas effectivamain. Tut ils umans giuvens duain per-
quai avair il dretg d’emprender gia en scola primara al-
main duas linguas naziunalas ed ina lingua mundiala im-
purtanta.

8. Quai dal rest en accord cun las stentas sin plaun europeic,
che pretendan sper la lingua locala era I'instrucziun da la lingua dal vi-
schin e d’ina lingua mundiala. En Svizra duess la scola obligatoria era
dar la pussaivladad d’emprender ina terza lingua naziunala. A I'empri-
ma lingua naziunala, damai a la lingua locala, duai vegnir deditgada
speziala attenziun. En Svizra tudestga sto la scola promover a moda sa-
pientiva e sistematica il tudestg standard.

9. Ina buna ed effizienta instrucziun da linguas e
necessaria, per che la scola possia far frunt a las preten-
siuns da la plurilinguitad. Perquai ési d’ina vart da promo-
ver pli fitg las innovaziuns en il sectur didactic, da I'autra
vart da profitar meglier da las numerusas pussaivladads da
barat che noss pajais porscha.

9. Ina renovaziun fundamentala da I'instrucziun e da I'em-
prender en il sectur linguistic e gia dapi intgins onns sin buna via. L'in-
strucziun bilingua, I'instrucziun tempriva d’ina segunda e terza lingua,
lavurs da project, "éveil aux langues”, activitads da barat, I’orientaziun
a las stentas europeicas per introducir in portfolio da linguas én intgi-
nas novas pussaiviadads che ston vegnir tratgas a niz e realisadas con-
sequentamain.

10. Er ordaifer il sectur da scola contribueschan ac-
tivitads d’inscunter e da barat ad ina meglra chapientscha
vicendaivla ed a la coesiun naziunala. Questas activitads
en da promover sin tut ils nivels.

10. Projects da barat interculturals, ch’én pussaivels en la gron-
da part dals pajais da I'UE be sur ils cunfins naziunals ora, pon vegnir
realisads en Svizra a I'intern dal pajais. Questa schanza unica vegn den-
tant nizzegiada memia pauc e duess vegnir promovida sin il nivel da
tut las gruppas da la societad. Qua in pér exempels: inscunters da giu-
ventetgna, projects da tandem, partenanzas da vischnancas, projects
da barat cun artistAs, scripturAs e schurnalistAs sco er, en il sectur eco-
nomic, cun emprendistAs ed emploiadAs.

11. La plurilinguitad e la varietad culturala vivan t.a.
da I'iniziativa e da las activitads da numerusas organisa-
ziuns da la societad civila che fan ina lavur indispensabla.
Il sustegn da talas organisaziuns fa part da la politica lin-
guistica e culturala naziunala.

11. Questas organisaziuns én preschentas en il mintgadi e svi-
luppan activitads cuntinuantas e multifaras, che cumpletteschan a mo-
da ideala quellas da las instituziuns chantunalas e naziunalas ed ils
vasts projects da lezzas.

12. Sin fundament da lur muntada e da lur func-
ziun en nossa societad han las medias ina rolla impurtan-
ta per la coesiun naziunala e la vitalitad da la diversitad lin-
guistica. Mesiras da promoziun correspundentas a favur
da las medias én da prevair en quest rom.

12. Questa rolla pertutga tant las medias electronicas — surtut la
SRG SSR idée suisse cun sia funcziun da service public e sia repre-
schentanza da las quatter linguas naziunalas — sco era las medias stam-
padas. Quellas represchentan d’ina vart la diversitad linguistica e cul-
turala da la Svizra ed infurmeschan da I’autra vart las lecturas ed ils lec-
turs, grazia a la lavur dals correspundents e da I’Agentura telegrafica
svizra, davart las autras regiuns linguisticas e lur mentalitads.

Accumpagnar segir sur via vi

La polizia chantunala ha explitga sia instrucziun da trafhc cun ils scolarets

DAD ANDREAS CADONAU/FMR

M La polizia chantunala ha accum-
pagnatrais scolarets da la scola da Fa-
vugn ier avantmezdi sur via vi. Impres-
siuns da las stentas da prevegnir ad
accidents sinvia da scola én vegnidas
dal schef da la prevenziun da la polizia
chantunala grischuna Cuno Berther e
da l'instructer Martin Roffler. IIs trais
scolarets da la scoletta da Favugn, Alena,
Sina e Tristan han udi ier a chaschun da
'entschatta da scola la parola bainenco-
nuschenta: «Spetgar, tedlar, guardar ed
alura ir». Ina maxima che vala anc adina,
sco quai che Cuno Berther, instructer da
traffic e schef da la preveniun tar la poli-
zia chantunala grischuna, ha explitga ier
avant la scola da Favugn. Il tedlar ha re-
tschavi dapli valur en vista a la tracziun
electronica che sa derasa adina pli fitg.
Berther ha menziuna ils circa 3500 sco-
larets da las 87 scolinas grischuna sa mess
ier sin il viadi da chasa en scolina. Prest
la mesadad dad els per 'emprima giada
en lur vita. Enfin las vacanzas d’atun vu-
lan ils instructers da traffic da la polizia
chantunala avair visita tut las scolinas per
intermediar in agir correct sin via ed
uschia impedir accidents. Linstrucziun
dals scolarets ¢ dentant sulet ina da las fi-
namiras da la prevenziun da la polizia,
sco quai che Berther ha declera. Tant im-
purtant ¢ da far attent automobilistas ed
automobilists sin il cumenzament da la
scola. Per augmentar lur attenziun visavi
als uffants da scola. Uffants che pon ma-
gari reagir spontan ed incalculabel.

Dapli preschientscha
«La polizia ¢ pli preschenta al cumenza-
ment da scola en la vischinanza da las
scolas.» Quai & medemamain succedi ier
a Favugn nua che la polizia ha controlla
la spertadad dad automobilistas ed auto-
mobilists. Per prevegnir a reacziuns spon-
tanas ed incalculablas ha [linstructer
Martin Roffler accumpagna Alena, Sina e

Sina, Alena e Tristan spetgan I’auto che passa.

FOTO ANDREAS CADONAU

Tristan pliras giadas sur il passape.
«Guardar sin la roda da I'auto e cumen-
zar ad ir pir cu la roda stat airi.» Berther
da sia vart ha regurda a I'impurtanza da
la colur da la vestgadira per augmentar la
visibladad. In automobilist remartga ina
persuna vestgida stgir sin 25 meters, ve-
stgadira clera augmenta la vista sin 70
meters e vestgadira che reflectescha ren-

daattenziun gia sin 140 meters. «Perquai
retschaivan ils uffants da 'emprima sco-
lina ina tschinta che reflectescha dala po-
lizia da cuminanza cun il TCS.»

Fidanza dals geniturs

La prevenziun e la lavur cun ils scolarets
han era 'incumbensa da procurar per fi-
danza tar il geniturs. Fidanza da laschar
ir ils uffants persuls e cun lur cumpogns
a scola. «Nus na vulain betg ch’ils geni-
turs charreschan sezs lur uffants avant
scola. Tals scenaris procuran per caos da
traffic avant la scola ed augmentan pir da
dretg il privel dad accidents.» E betg dad
emblidar, grazia a 'instrucziun da la po-
lizia controlleschan il uffants lur geniturs
e rendan attent ad in agir correct sin via.
Berther & conscient che la situaziun da
traffic avant la scola da Favugn n’¢ betg
paregliabla cun tuttas vischnancas en il
Grischun. Bleras vias tras ils vitgs na pos-
sedan betg strivlas melnas e per part era
nagin passape. Entaifer zonas da trenta
mancan per part las strivlas. «Cinstruc-
ziun dal traffic sto esser adattada al lieu
ed al viadiascola.» Ed al’egliada dal'uf-
fant, la saiv viva en la vischinanza da la
scola da Favugn lubescha a persunas cre-
schidas da vesair il traffic, als uffants pi-
tschens dentant betg. «Prevenziun vul era
dir cussegliar scolas e vischnancas dad
eventualmain adattar "'ambient da la sco-
la ed il viadi dad ir a scola.» Cun la fina-
mira da sbassar il dumber dad accidents,
dals 950 accidents sin via cun uffants én
30 succedids 'onn passa en il Grischun
cun set uffants grevblessads.

LEXICON ISTORIC RETIC

La Brev da federaziun(1524) ed ils supplements posteriurs

In sguard sin la «constituziun» da la Republica da las Trais Lias

M 11 1486 han relascha las Lias en
connex cun lur campagna en Vuclina
in regulativ davart la schuldada mo-
bilisada — I'emprim act legislativ cu-
minaivel. Cun la Brev da pensiuns ¢
suanda I'onn 1500 in ulteriur decret
ch’ha mussa la via vers ina politica
unitara da la Republica da las Trais
Lias (fundada il 1524). Ina constitu-
ziun statala en il senn modern dal pled
na possedeva la Republica betg. Tran-
ter il 16avel ed il 18avel tschientaner
han las Trais Lias perd adina puspé re-
laschd u cumplettd decrets legislativs
da caracter fundamental: la Brev da fe-
deraziun (1524), ils Artitgels da Glion
(1524 € 1526), il Kesselbrief (1570), la
Brev dals trais sigils (1574) e la Refur-
ma dal pajais (1603, 1684, 1694). Tut
auter sa preschenta il maletg sin il
champ da la giurisdicziun: qua én ve-
gnidas rebattidas tut las tentativas da
las Trais Lias d’unifitgar il dretg civil e
penal. Cuschenumna Urden da malefiz
¢ bain entra en vigur il 1717, si’appli-
caziun ¢& perd restada facultativa.

Brev da federaziun (1524)

Suenter la Guerra svabaisa dal 1499 ¢
il domini aristocratic-feudal entra en
sia fasa da dissoluziun finala, e suenter
il 1520 ¢ la refurmaziun sa derasada
spertera en il Grischun. A chaschun da
la Dieta salvada il 1524 a Glion han ils
cumins da la Lia Grischa, da la Lia da
la Chadé e da la Lia da las Diesch Dre-
tgiras ed ils signurs feudals contracta
per Pemprima giada sco partenaris cun
dretgs eguals. La federaziun dals 23 da
settember 1524 n’¢ betg il resultat
d’ina fundaziun da stadi uffiziala — las
instituziuns statalas eran gia sa conso-
lidadas e vegnan tractadas mo a l'ur
(art. 18-22) —, mabain ina resposta
collectiva da las Lias a la pressiun pli e
pli ferma da vart da Pexteriur; ella mus-
sa sco tala grondas parallelas cun las
numerusas allianzas da pasch publica
da la Confederaziun (Riitli e.a.). Ils ar-
titgels principals tractan la segirtad e
defineschan I'instrumentari per stabilir
e garantir quella a ses commembers,
vul dir Uobligaziun al succurs en cas da
guerra (art. 3—7) ed il proceder legal en
cas da cuntraversas (art. 8—17, 23-27).
I nexista betg in sulet «original» da
questa brev, mabain trais variantas cun
pitschnas differenzas; ils detagls da sia
genesa ¢n nunenconuschents. Sigillada
¢ ella cun ils sigils da la Lia Grischa, da
I'avat da Mustér e dal signur da Razén
sco era cun quels da Cuira (per la Lia
da la Chadé) e da la Lia da las Diesch
Dretgiras. Betg sigilld han I'uvestg da
Cuira (sco signur dal contadi da Sax-
Mesauc/Lia Grischa) ed ils Habsbur-
gais (sco landfocts en las Otg Dretgi-
ras/Lia da las Diesch Dretgiras), lur
dretgs legitims én dentant vegnids con-
fermads explicitamain. Adolf Collenberg

Artitgels da Glion

La litteratura istorica cumpiglia sut il
titel Artitgels da Glion ils tschintg ar-
titgels dal 1513 davart la Vuclina e las
leschas da las Trais Lias dal 1524 e
1526. Dals tschintg artitgels n’exista
nagin document original. I sa tracta
qua probablamain d’in sboz ch’¢ vegni
discutd, ma eventualmain betg stipula
a la Dieta a Glion. Tenor quests arti-
tgels fissan vegnids recepids ils Vucli-
nais sco Confederads e betg sco sub-
dits. Questa vista vegn fatga valair da
Iistoriografia vuclinaisa actuala.

Ils Artitgels da Glion dal 1524 ¢ 1526
¢n stads da grond’impurtanza per il svi-
lup da las Trais Lias. Ils decrets dal 1524
sa basan probablamain sin ils set artitgels
da la Lia Grischa dals 20 d’avrigl 1523,
amplifitgads, precisads e preschentads ils
6 da november dal medem onn en furma
d’in postulat stampa da la Lia da la Cha-
dé a las duas autras Lias.

Ils emprims 18 Artitgels da Glion,
stipulads ils 4 d’avrigl 1524, én resor-

Versiun stampada da la Brev da federaziun dal 1524 e dals Artitgels da Glion. (Stamparia

Barbisch, Bonaduz, 1683).

tids da las consultaziuns cuminaivlas.
La mira principala da quests artitgels,
redigids confurm al spiert prerefurma-
toric, era d’eliminar ils abus entaifer la
Baselgia; ils spirituals avevan d’admi-
nistrar sezs lur pravenda, abitar al lieu
d’uffizi (scumond d’absenza), exercitar
conscienziusamain la pastoraziun e
manar ina vita undraivla; la plaiv pu-
deva relaschar in plevon fallibel e
tscherner in auter; la giurisdicziun cle-
ricala en fatgs seculars ¢ vegnida aboli-
da (cun excepziun dals affars matrimo-
nials) e 'uschenumna maun mort na
pudeva betg pli ertar. Per impedir cap-
tivaziuns d’ierta scumandavan ils em-
prims Artitgels da Glion a spirituals da
rediger testaments per persunas muri-
bundas en absenza dals ertavels u da
persunas da confidenza secularas; las
taxas per uffiziants episcopals (notars,
sigilladers e.a.) ¢n vegnidas reducidas,
ed il tudestg aveva substitul il latin sco
lingua giudiziala.

Ils segunds Artitgels da Glion dals
25 da zercladur 1526 eran influenzads
emoziunalmain pli ferm da las revoltas
dals purs e da la refurmaziun progre-
dinta. Els eran pli radicals ck’ils em-
prims e furmavan la basa legala ed im-
pegnativa per la defeudalisaziun e secu-
larisaziun da la pussanza statala. La
pussanza statala, exercitada dal prinzi-
uvestg da Cuira en las Trais Lias, era
vegnida transferida als «cussegls e vi-
schnancas» (quai era ussa la furmla uf-
fiziala), pia de facto al pievel. IIs se-
gunds Artitgels da Glion cuntegnevan
las suandantas determinaziuns da dretg
public: ni 'uvestg ni auters spirituals
na dastgavan eleger uffiziants seculars
(podestats, derschaders, mastrals), re-
salva ils dretgs renconuschids e fixads
en scrit; uffiziants episcopals na dast-
gavan betg far part d’ina autoritad sta-
tala; sco tribunal d’appellaziun na ser-
viva betg pli il collegi da derschaders
episcopals, mabain la proxima dretgira
imparziala (impurtant per Cuira e per
la Lia da la Chadé); ils dretgs da cha-
tscha e da pestga eran ids a las dretgiras,
e davart las mesiras ed ils pais decideva

unicamain la Dieta (tenor I'art. 14 era
quella da Cuira impegnativa). Per quai
che reguarda il dretg ecclesiastic cump-
lettavan ils segunds Artitgels da Glion
ils emprims. Els avevan rinforza la su-
premazia dal Stadi sur la Baselgia e ses
organs. Las plaivs avevan obtegni il
dretg da tscherner libramain in plevon,
las fundaziuns da messas perpetnas
eran vegnidas abolidas ed il noviziat
per las claustras scumanda (intent: se-
cularisaziun). Avant lelecziun d’in
uvestg stueva il Chapitel catedral con-
sultar la Lia da la Chadé (intent: impe-
dir uvestgs esters). Determinaziuns da
dretg privat: reducziun ed aboliziun
parziala da las dieschmas; liberaziun da
las dieschmas, dals tschains da feuds
ereditars e dals tributs che na cumpe-
tevan betg pli al proprietari originar;
renconuschientscha dal feud ereditar
sco suletta furma d’emprest legala; re-
ducziun da las prestaziuns al signur en
cas da mortoris (lavurs tributaras, ta-
xas, la giaglina da bara).

Ils Artitgels da Glion reflecteschan il
spiert da 'umanissem e da la refurma-
ziun e correspundan per part litteral-
main a las pretensiuns fatgas valair a
medem temp da vart dals purs da la
Confederaziun (oravant tut en ils Arti-
tgels da Sargans), da la Germania dal
Sid e dal Tirol (Artitgels da Memmin-
gen ¢ da Meraun). Els eran perod daven-
tads in dretg statal impegnativ, entant
cl’ils Artitgels da Meraun e.a. avevan
mo il caracter da petiziuns u da pro-
grams refurmatorics. Ils Artitgels da
Glion han termini il reschim da lari-
stocrazia feudala ed inizia structuras de-
mocraticas. La defeudalisaziun respecti-
vamain democratisaziun dal Stadi e da
la societad e la secularisaziun da la pus-
sanza dal prinzi-uvestg han dentant du-
ri anc bainquant temp en il Grischun e
'acquist dals dretgs ed impegns feudals
ha dumanda fitg blers daners. Quest
process ¢ 1 a fin pir a entschatta dal
19avel tschientaner.

Kesselbrief (1570)

I Kesselbrief era ina lescha stipulada ils

Martin Bundi

25 d’october 1570 da las Trais Lias per
cumbatter la cumpra d'uffizis (I'u-
schenumna pratitgar), la cumpra da
vuschs e la corrupziun. Las Lias e la
Dieta federala avevan gia empruva da
cumbatter talas praticas cun decrets
che scumandavan d’acceder ad uffizis
publics u da giudair auters avantatgs
cun cumprar vuschs, far regals, emper-
mischuns u invitaziuns a pasts da festa.
II Kesselbrief pretendeva da mintga
mess (deputa a la Dieta federala) ch’el
engiria d’esser vegni elegl senza corrup-
ziun ed intrigas e ch’era el sez na veglia
corrumper nagin. En pli stuevan ils uf-
fiziants ed autras persunas activas en la
politica engirar da betg acceptar u far
regals per caricas u delegaziuns diplo-
maticas ni da sa servir d’autras intrigas.
Cuntravenziuns vegnivan quittadas
cun la perdita dal'onur e da la facultad.
Il num Kesselbrief renviescha even-
tualmain a la gronda chaldera (tudestg
Kessel), en la quala ils uschenumnads
pratitgants, quels che cumpravan uffi-
zis, preparavan lur tschaveras, el po pe-
1o era derivar dal pled tudestg kesselen,
vul dir vagabundar (campagnas electo-
ralas per cumprar uffizis). Questa le-
scha ha gi mo pauc effect en la pratica.

Brev dals trais sigils

La Brev dals trais sigils, decretada da la
Dieta da las Trais Lias ils 6 da favrer
1574, scumandava la rimnada sponta-
na da fullas armadas. La Lia Grischa
aveva gia stipula in tal scumond ils 24
da schaner 1551. La brev era naschida
sin fundament da differents eveni-
ments, sco quel da la Guerra da charn-
piertg cunter ils pensiunaris da la
Frantscha ch’aveva provoca la dretgira
nauscha da Zuoz (1565) e la sulleva-
ziun davant Cuira (1572) cun la dre-
tgira nauscha successiva e I'execuziun
da Johann von Planta. Savens vegnivan
talas fullas malduvradas dals manaders
da las partidas e facziuns. Las dretgiras
nauschas, furmadas dals rebels, e lur
giurisdicziun arbitrara sutminavan la
fiduzia en las dretgiras ordinarias e ri-
stgavan da sa perder en 'anarchia. Cun
sustegn dals cumins aveva la Dieta per-
quai scumanda en la brev, sut paina
corporala e materiala, revoltas, arro-
tschaments cun bandieras, scuts ed ar-
mas sco era «viadis sin ils cumins» (via-
dis d’agitaziun politica e militara).
Cuntravenziuns a quest scumond ve-
gnivan sentenziadas dal cumin u, en
cas pli gravants, d’ina dretgira crimina-
la installada dal stadi. Cun laccepta-
ziun da quest decret tras ils cumins ¢
quel vegni eleva ad ina lescha statala.
Perquai che tut las trais Lias avevan
agiunta lur sigil al document, ha quel
obtegni il num Brev dals trais sigils. I
scumond ha perd strusch gi effect, per-
quai ch’il Stadi da las Trais Lias na dis-
poniva betg d’ina pussanza centrala
ch’avess pudi garantir I'execuziun da
quel. IIs cumults han provoca vinavant
dretgiras nauschas arbitrarias ch’én
saccumuladas durant ils Scumbigls
grischuns.

Refurma dal pajais
(1603)

Decidida il 1603 da las dretgiras da la
Republica da las Trais Lias sin iniziativa
da la Sinoda evangelic-retica per met-
ter ina fin a la corrupziun che prendeva
suramaun en la politica ed en la giuris-
dicziun, oravant tut en Vuclina. Que-
sta refurma radicala, deliberada dal
Congress grond a Cuira il schaner
1603, sa basava sin il model approva da
la radunanza da I'Engiadin’Ota a Zuoz
il december 1602. La Brev da federa-
ziun dal 1524 ¢ vegnida confermada e
las dretgiras ¢n vegnidas obligadas da
preleger il Kesselbrief mintg’onn al’oc-
casiun da la tschentada da cumin. Per
cumplettar la Brev dals trais sigils han
ins cediala glieud da las Lias ed als sub-

dits il dretg da far recurs tar las Trais Li-
as respectivamain tar ils cussegls e cu-
mins. Ils uffizis en las Terras subditas
ed a Maiavilla duevan vegnir repartids
sin las dretgiras autas tras la sort u en
roda fixa e senza «praticas», vul dir pa-
jaments. Ils chaus-lia eran obligads ad
ina surveglianza seriusa, e cumpraders
e vendiders d’uffizis ristgavan grevas
puniziuns. Tut ils cumissaris e mess da
las Lias eran obligads da preschentar il
rendaquint. Ils uffiziants engaschads
en las Terras subditas na dastgavan betg
occupar in auter uffizi (exceptd quel
d’in cumissari spezial elegi), els man-
tegnevan perd lur dretgs d’uffizi tenor
ils statuts vertents. Labus da proclamar
sentenzias corruptas sut in pretext uf-
fizial per s'enritgir persunalmain (ven-
dita da sentenzias) era scumanda seve-
ramain. A mintga mandatari vegniva
perquai attribui in chancelier saramen-
ta dalas Lias ch’incassava, sco fiscal, era
ils daners per la Camera dominicale
(cassa statala). Quest mandatari na
dastgava betg derivar da la medema Lia
sco 'uffiziant u esser parenta cun quel.
Las decisiuns uffizialas stuevan esser
signadas dal fiscal ed entravan en vigur
pir suenter il pajament da 'uschenum-
na Kammergeld (la part per la cassa sta-
tala). Mintga uffiziant e fiscal stueva
cudeschar sias entradas e render quint
a la Dieta. Il vicari aveva dad esser im-
parzial e stueva sa cuntentar cun sia pa-
ja uffiziala. Uinstanza da recurs eran las
Trais Lias che giuditgavan suenter avair
tadld omaduas partidas. Plinavant han
ins defini las cundiziuns da basa per
elegibladad dals uffiziants en las Ter-
ras subditas, lur salaris, la repartiziun
dals custs, las taxas per daners da sigil
e.u.v. Sch’in uffiziant midava en in’au-
tra dretgira, pudeva quella — per impe-
dir engions — proponer quel pir suenter
10 onns sco uffiziant en ina Terra sub-
dita.

En la dumonda confessiunala han
ins mantegni las disposiziuns dals Artit-
gels da Clavenna e dals Artitgels da las
bandieras che scumandavan a pussanzas
estras da s’adressar senza permissiun a
las vischnancas. Affars statals urgents
avevan ils chaus-lia u il Congress grond
da liquidar immediat. Per mintga dre-
tgira auta avevan quatter umens sara-
mentads da survegliar che la refurma
vegnia respectada, ed els pudevan con-
vocar ina dretgira nauscha che sa cum-
poniva da mintgamai in giura per dre-
tgira auta, determina tras la sort sco as-
sessur, e d’in da quels sco derschader.
Ses champ da cumpetenza eran: painas
a corp e bains, a vita ed onur, e quai sen-
za pussaivladad d’appellaziun. Ulteriu-
ras disposiziuns: la dumengia era son-
tga, quai vul dir ch’il traffic da sauma e
da martganzia era scumanda, cun ex-
cepziun dals transports directs (express)
ch’eran permess suenter il predi, sch’ils
privels pretendevan ch’ins traversass
immediat muntognas e lais. Nagina vi-
schnanca na dueva engaschar in plevon
senza che quel fiss vegni recepi avant dal
Chapitel catedral respectivamain da la
Sinoda evangelic-retica.

La refurma dal pajais ha provoca a
partir dal 1607 in'unda da dretgiras
nauschas ch’han inizia ed accumpagna
ils Scumbigls grischuns. Ella n’ha per-
cunter betg pudi impedir la corrup-
ziun, e ses intents principals én restads
maculatura. Adolf Collenberg

